
АпхьарасахIат 1. Атема: «Угвы йацчпата хIапхьауа тшыгIбжьитI». 

Амурад: абаза уысагIвчва руысаквала абызшва апшдзара асабиква йдырбара, 

абыжьква таразта йырхIвауата йазыбжьара, ажва баргвква йгIарныцIуа рахIвра. 

Адгалра: абаза гIвгIвчва рсуратква, ауысаква. 

АпхьарасахIат акIвшаща: 

-Асабиква, уахьчIва сара швахасыргIвазуштI абаза уыса пшдзадзаква. Швара 

швшпазхъвыцуа, ачIвыйа уыса ззалауцIа ауаш? (асабиква рджьауапква). ТамампI, 

хIцри кыт, апсабара, хIан-хIабачва. Уыса згIвуа аугIаква уысагIв –хIва йрыпхьитI. 

УахьчIва сара ауат рызджьакI шврабасырдыруаштI.Ауаса апхъапхъа йгIасашвхIв, 

йазыгIгвалайа йара ауысаква? (асабиква рджьауапква). Ауысаквала йхIзагIарбитI 

апшдзара, абыжьгара, ацIолара ауыса апны йгIазквчважвауа. Ауысаква рызджьакI 

уарадхитI. Ауат макъым рызгIархъвыцитIта рахIагьи йпшдзахитI. 

АбжьагIвы ауысагIв йсурат гIалырбитI, ауи дгIайыквчважвитI, асабиква 

дрыхIвитI йыхьызи йтдзахьызи рхIвахырныс.Ауыса псайспата, таразта, угвы 

йацчпата дгIапхьитI. Йъатахъу апны ажва баргвква йгIарныцIуа лхIвитI, 

асабиквагьи дрыхIвитI йатархIвахырныс, йгIарныцIуагьи галархIвхырныс, рахIа 

бзита йшыргвныркIылуаш апшта. 

Тшпсщара дакъикъа 

АбжьагIвы асабиква гьажьы гIандыршауата йлыргылитI йгьи йылхIвауа рчпарныс 

ралхIвитI- щачвпынцIала хIныкъвитI, хIнапIква щтIыхIхитI, йнахIыркъвыхитI, 

гIвынала хIымгIвайситI, райшата хIымгIвайситI, хIгIашIаситI-псып тагIгитI-

хIнапIква щтIыхIхитI, псып гIатыхIщтхитI-хIнапIква нахIыркъвыхитI. 

Абазашта 

АмгIва сыквпI, йгIасшIаситI апша хьшвашва 

АмгIва сыквпI, уа уыхъаз бзиракI сащта 

Абазашта- йапхъахуз са сашва, 

ЙцIыхъвахуш са сашва –Абазашта!   Мхцы Кьарим 

 

ХIцгвы 

Бзи йабитI хIа хIцгвы ацкьара 

Цын тшарыцкьатIйацищтара. 

ЙчIвапI ужвы ацыгв цыр-цыр 

ТынчпI, тшарыцкьан, ахвыр-хвыр   Щыбзыхва Лариса 

СкIытIу 

Ари скIытIу пшдзадзапI, 

Ари скIытIу ъазадзапI: 

НапIыдъа алымхIа абгъитI, 

НапIыдъа цкьата йчитI     Къвапсыргьан Валентина 

Сара с-Псадгьыл. 

Бзи йызбитI сара КIавкIаз, 

Сара сышта спсы зхъашваз. 

Ухъызымхуашйа уара упны, 

Апхын, адзын бажв, агъны… ЧвзыкIьа ШахIымби 

 -Асабиква, гвы ашвтума хIыбызшва пшдзата йшгауа, ауи ахъазла хIыбызшвала 

швчважвала. ХIыбызшва швабыжта йбайапI йгьи йпшдзапI. Швандухара швыуа 

зджьакIы уысагIвхара ртахъхушзапI.  

Ажваква рхIвари йгIарныцIуа гIаргвныргIври мгIан ду амапI. 

АпхьарасахIат аитог: Асабиква, ачIвыйа уыса –хIва йызпхьауа? УысагIвта 

йжвдыруада? АбжьагIвы асабиква уысачкIвынкI збарла йдлырдыритI. 

 

АпхьарасахIат 2. Атема: «ХIдзыргIвуата йгьи хIчважвауата тшыгIбжьитI» 

Амурад: асабиква абжьагIвы йхIвауа йаздзыргIвуата, ажва шIыцква ргIауата 

йарыщцара, атурых бызшва йазыбжьара, рчважваща тшауацIнарыхра, азцгIараква 

джьауап рзатуата йбжьара. 

Адгалра: абаза бызшвала йгIву атурыхква аудио йа апхьага. 

АпхьарасахIат акIвшаща: 

АбжьагIвы асабиква гIалыдзхъалырчIвитI. 

-Асабиква, атурыхква бзи йыжвбума? (щта) Атурыхква урышв бызшвала 

акIвымкIвагьи абаза бызшвалагьи йгIвыта йаъапI. Атурыхква агIвгIвчва 

йыргIвитI. Атурыхква йгIахIдырбитI йбзийу йгьи йгвымху, агIвычIвгIвыс 

даъазлара шатахъу гIахIархIвитI. УахьчIва сара атурыхква 

шврызсрыдзыргIвуаштI, ауи амщтахь ауат хIрылачважвахуаштI.  

АбжьагIвы атурых дгIапхьитI, йгIаргвнымгIвуа ажваква йгIарныцIуагьи йхIвитI.  

 «АмцхIвагIвы» 

Уасахча гвыпкI аъан. АуатмцхIвагIвыкI дрыман «УахIа-хIай! Аквыджьма ауаса 

йгIарыластI», -хIва дчIвагIгIауа акыт дгIарылалуамца йжьалун. АугIагьи 

йызнымкIва, йгIванымкIва, йхынымкIва йхъарцIунта лаба зму йыма, хъвынчIвы 

зму йыма тшгIащтIырхуан. Ауаса йабау аквыджьма? «Ари зъараны 

хIгIайжьышйа?» - хIва йгъьуамцара дасу йыунагIва йнашылхуан. 

Ауаса зны цIабыргдзата ауаса аквыджьма гIарыластI. Ауасахча дгIагвъаджьтI, 

дчIвагIгIауа акыт дрылалтI. Ауаса йгьйызхъарымцIахтI заджвгьи йыунагIва 

дгьгIаджвылымцIхтI. Тынчта йшчвIаз руасаква аквыджьмала йырфатI. 

- АмцхIвагIа ауасахча гвып шпагIайжьалуз? 

-Ауи щарда йызхъарцIама? 

-АцIабырг анихIва йызйызхъарымцIах ачIвыйа? 

Тшпсщара дакъикъа: 

«Асамолетква» (абжьагIвы йанихIвара йщтIыпссгIитI, йгIачIвахитI) 

Атурых аквчважвара. 

-Асабиква, ачIвыйа ари атурых гIазквчважвауа? Арат ажваква йгIарныцIуа 

ачIвыйа (абжьагIвы атурых йгIалихитIта ажва шIыцква йа ажва баргвква 

йгIайрысабапитI) 

АпхьарасахIат аитог: Асабиква, турых ззырхIвауа ачIвыйа? УахьчIва хIызпхьаз 

атурых ахьыз ачIвыйа? 

 

АпхьарасахIат 3. Атема: «Ан-абачваква рыхъазла йхътIу апхьарасахIат 

«Сара бзидздза йызбауа ауыса» 

Амурад: асабиква абаза уысаква рхIвауата, ауат йгIазквчважвауа гIаргвынгIвуата 

йбжьара, аугIа щарда рпны йызчважвауата йарыщцара, рчважваща 

тшауацIнарыхра, ауысаква агви апси йацчпата йапхьауата йазыбжьара. 

АпхьарасахIат акIвшаща:  

АпхьарасахIат йапылуа анхара- асабиква йдхIырдыритI ауыса хвыцква, 

ажважвква, ахIвараква, ашваква. 

Асабиква йддырбауата ан-абачва абаза уысаква йгIарыпхьитI. АпхьарасахIат 

йырцитI амакъымла абжьагIвы. ЙхътIу апхьарасахIат йапылуата асабиква 

йадыргалитI агIарбара: «Папа, мама, сара – йабаркIу тгIачва», ауи агIарбара 

йалазла ауитI ан-абачвагьи.  

АпхьарасахIат агвып апны йакIвдыршитI. Ауысаква йгIарыпхьара апхъала 

абжьагIвы ан-абачва рсабиква рынхараква длырбитI. АбжьагIвы йгIалылкIгIитI 

атгIачва апны асабиква абаза бызшвала урачважвара мгIан хъадата йаму. Ауи 

амщтахь асабикви ан-абачви (йызтахъу) ауысаква йгIарыпхьитI. АпхьарасахIат 

абаза ашвала (абжьагIвы йгIалихитI) йалдыргитI. 

АпхьарасахIат аитог: ан-абачви йацыта рынхара, абаза бызшвала чважвара 

мгIан хъадата йаму гIалкIгIара. 

 

АпхьарасахIат 4. Атема: Асуратква атемала: «Сара скыт сара стыдз цри» 

апшра. 

Амурад: асабиква ражвар йалархIара, ацри кыт, КЧР апсабара, апсауышвхIаква 

рырдырра, асабиква ргврыхвара тшауацIнарыхра, апсабара йазсакъуата 

йазыъазлара йазыбжьара, ацри кыт бзи йырбауата йбжьара. 

Адгалра: ацри кыт, КЧР апсабара, апсауышвхIаква зну асуратква.  

АпхьарасахIат акIвшаща: 

-Асабиква, уахьчIва хIцри кыт хIаквчважвуштI. Ахьыз ачIвыйа хIкыт? ХIкыт 

йадзхъата йзапш къалайа, кытйа йаъу? АчIвыйа хIкыт апны йаъу? (апхьарта, 

айъазарта) ЗымгIвагьи бзи йыжвбума абна, адзхъа швцарныс? ХIара хI-

республика ашIыпIа пшдзаквала йбайапI. Ауат шврабасырдырла апхъала 

хIхъвмарпI. 

Тшпсщара дакъикъа. 

АцIараква шырдза цыра амырчIвун, 

ТIатIу хвыцгьи ахъвышв дыквчIва, ауат дырпшуан: 

 Швча тшшврытхаджь, сцIара хвыцква! 

 Цкьата йшвхъвшва ашырдза цыра! 

 Цкьата йшвфа ашырдза цыра! 

Бзи швызбитI сара... 

 

-Ари асурат швапшыстI, йгIажвдырума ари ашIыпIа? (хIара хIкыт) ТамампI, 

швапшыстI шIыпIа пшдзата йаъу ауи адзхъа. ХIара хI-республика апны йаъапI 

агвалква, абыхъв хIгIаква, ауат апхынлагьи сы рыквпI, йаъапI адзыгIв мчхъаква, 

абнаква (абжьагIвы йхIвитI йгьи йгIайырбитI ауат рсуратква). Асабиква, 

йхIшвырхIвастI хIадгьыл злабайу ашIыпIа пшдзаква рыхьызква (абжьагIвы 

йгIайырбитI абыхъвква зну асурат, асабиква йырхIварныс дрыхIвитI). 

-Швара щардала абна швцума? Йзапш швырйа ауаъа йбзазауа? Сара йбабу, 

йпшдзу, йгвтIатIу ажьа жвгIвырныс стахъыпI). 

АбжьагIвы аальбомква, акъарандаш зигIваква рылайшитI (афланелеграф апны 

йгIайырбитI таразта ажьа шуыгIвуаш). 

Мачвыла хъвмарра: «ТгIачва» 

-Асабиква, бзидздзата швынхатI. 

АпхьарасахIат аитог: Асабиква, хIкыт ахьыз ачIвыйа? Йзапш псауышвхIайа 

абнаква рпны йбзазауа? 

 

АпхьарасахIат 5. Атема: «Адзынла амш аъаща рхъвыхра» 

Амурад: ргврыхвара тшауацIнарыхра, апсабара йазсакъуата йбжьара, ражвар 

йалархIара. 

Адгалра: адзын бна зну асуратква, адзын быгъьква, мышвмажва 

акъвадамачкIвын. 

АпхьарасахIат акIвшаща: 

-Асабиква, ужвы йзапш гIамтайа йакIвшауа? Йшпажвдыр адзын шгIаталыз? 

Йзапш чгIвычайа адзынла йыршвырцIауа? ХIшврыхъвмар (абжьагIвы асабиква 

йгIалдирыхитI адзын йачIву апкъыгIвакви ачгIвычакви) 

- Асабиква, адзынла амшква айшысхитI, йхьшвашвахитI, апссгIачIвква акъраль 

пхаквала йпссгIахитI, ацIлаква рбыгъьква рчва тшапсахитI йгьи йгIакIапIлахитI.  

Тшпсщара дакъикъа:  

ЙгIайтI саыта адзын 

АцIлаква тшдыршвшвахитI 

Апша хьшвашва гIасын  

Акъырльуква пссгIахитI. 

- ЙашIхIырпшыпI абна штшапсахыз адзын ангIатал (абжьагIвы гIвсураткI 

гIайырбитI. АзакIы апхын йачIвыпI, азакIгьи адзын) Асабиква, абна штшпапсах? 

АчIвыйа датша псахрата йыжвбауа?  

- ЙхIшвыпI адзын бгъьы (абжьагIвы асабиква йрылайшитI аальбом бгъьыцква, 

аджьычIв быгъькви ачамхIа быгъькви рныта)  

АпхьарасахIат аитог: АчIвыйа уахьчIва хIызквчважваз? Адзынла апсабара 

шпатшапсахуа? 

АпхьарасахIат 6. Атема: «Адзы йшвхча йгьи хвы азыжвба» 

Амурад: асабиква адзы аъащата йаму йахаргIвазара, адзы агIвычIвгIвыси 

апсауышвхIакви рбзазаща апны магIныта йаму йгIаргвынгIвуа йбжьара, 

архъвыхраква ршвапхала асабиква анаука гIарбара щаквыргылра. 

Адгалра: ПщырхIа чкIвын, акытчаква рныта аткIвапсчкIвынква, асуратква рныта 

акIарточкIаква (акытчаква рджьауапква), архъвыхраква рыхъазла ъамапсыма 

(асабиква зъара йнадзауа аъара стакан дзы тата), фачыгIв, швыга. 

АпхьарасахIат акIвшаща: 

-Асабиква, сара уахьчIва асабигIзарта сангIай ашвхъымса апны пщырхIачкIвынкI 

гIазбатI. 

-ХIашвырпшыстI ауаъа йту. 

-АчIвыйа ари? (ткIвапс) 

-Швара швшпазхъвыцуа. ЙабагIай ауат? (апахь пхагIвхан, ацхIашвква ратытI) 

- Асабиква, аткIвапсипхьадза апны кытча аныпI. Гврыхвата акытчаква 

шврыздзыргIврыквын, уахьчIва хIызквчважвуш гIажвдыруаштI. 

ЙщтIан ахъыза йтIатIата, йшкIвокIвата 

Амара ангIаквпха, ахъыза йыгIвтI. (сы) 

(Агъвы апны сурат кIыдпI, акытча аджьауап гIаныцIуата) 

Аква, ацхIашвы, адзы йрыквчважвауа акытчаква ралхIвитI. 

-Амца йгьабылуам, адзы йгьацIашвкъвалуам. (цхIашвы) 

-Мца рычвыгIв, тгIачва ргвыргъьагIв. (дзы) 

-НапIы гьамам, щапIы гьамам- ашв хъышвква атIтитI. (пша) 

- ЙабабалитI, ауаса йыгьзадгылуам. (амара, амыз) 

-АчIвыйа уахьчIва хIызквчважвуш? (УахьчIва хIызквчважвуш адзы акIвпI). 

-ТамампI. Адзы-ауи бгIадзарапI(жидкость). АчIвыйа ауи йазыха ауаш? (Адзы 

йтаучва, йгIатучва, датша зджьара йтаучва ауаштI. Адзы йыгIвитI). Асабиква, 

адзы йзапш чвайа йаму? (Адзы чва гьамам, йшкIвокIвапI) ЙхIырхъвыхпI адзы 

ачва шаъу. Ауи ахъазла рхъвыхра акIвхIыршапI) 

Рхъвыхра №I «Адзы чва гьамам» 

Асабиква рпахь гIвстаканкI гылапI: азакIы дзы тапI, азакIы- хшы. АгIвстаканкIгьи 

алабачкIвынква рылахIыргылитI. Йзапш стаканйа алаба ъаубауа, йзапш стаканйа 

йъауымбауа? Дзы зту астакан апны йубитI, хшы зту апны йгьубум.  

-Астаканква швыркIылпшта азаджв азаджв швипшы. Йзапш стаканйала кIара 

ажвбаз?  

-Асабиква, ачIвыйа ари архъвыхра йгIахIнардырыз? (адзы чва гьамам, 

уызкIылпшитI) 

-Адзы швыга зигIва алахIцIарквын, ачIвыйа йазниуаш? (Адзы ачва тшапсахитI) 

Адзы йаларцIаз ахъазла ачва тшапсахтI. Асабиква, адзы фгIвы амма, 

швшпазхъвыцуа? Ауи гIагIдырра ахъазла ужвыгьи рхъвыхракI хIчпапI.  

Рхъвыхра 2. «Адзы фгIвы амма?» 

Асабиква адзы йахIырфгIвышвитI, фгIвыта йамугьи рхIвитI. (йа фгIвы шамам 

рхIвитI). Ауи ангIаргвынгIвра, абжьагIвы дацIачIвагъвара атахъыпI акран йгIайуа 

адзы фгIвы амазла шауаш. Акран йгIайуа адзы йазалху, хIызгIвадара рхчара ахъаз 

апIайква, азарарква адзы йалу веществола йдрыцкьитI.  ХIаргьи йгIахIгвынгIвитI 

адзы фгIвы шамам.   

- Асабиква, архъвыхраквала йгIагIдыртI адзы чва шамам, ушызкIылпшуа, 

фыгIвгьи шамам. Ауаса йамма адзы хъгIара-цIгIара? Ауи хIырхъвыхпI.  

Рхъвыхра 3 «Йамма адзы хъгIара-цгIара?» 

Асабиква шыхIвцла (соломкIала) дзы рыжвныс йрахIхIвитI. Ауи ахъазла 

йашIдырпшырныс йрыхIтитI хшии дзыхъгIи. Асабиква, ауат рхъгIара цIгIари 

адзы ахъгIара цгIари ашIхIырпшрыквын ачIвыйа адзы ахъаз йхIхIва ауаш? (адзы 

хъгIара-цIгIара гьамам). Ужвы хIара йгIдыритI адзы хъгIара-цгIара шамам, ауаса 

адзы фачыгIв алахIцIарквын, адзы хъгIахуштI, джьыкIа-цIгIахуштI, лимон-

чIвкъьахуштI. Ауи йгIалцIла йщаквхIыргылитI, адзы ахъгIара-цIгIара зчпауа ауи 

йаларцIауа акIвпI. 

Тшпсщара дакъикъа 

ХIан мажвадза бзикI лкIвахIитI 

Чашв хIзылрыдзуашта 

Саргьи ауи сылзынадзитI 

ТакIв сылцхърыгIушта 

Амажвадза хвыц гьажьква 

Бзита йсрыгIвитI са 

Мама лапшта рхъатаква бзита йцIасыртшитI 

Ахвша йтасрышвитI, йбылуа йдзитI 

Мама йгIасылтитI сачвхIвумца йысфитI. 

-Асабиква, ачIвыйа аугIа дзы йазыргвалу? (аугIа адзы рыжвитI, йаламацIауитI, 

йаладжвджвитI, тшаларджвджвитI). ТамампI. АугIа дзщарда ртахъыпI. 

Швазхъвыцта йгIасашвхIв, дзачIвыйа ужвыгьи дзыдъа йзымбзазауа? (Дзы 

ртахъыпI апслачваква, ауат ауаъа йбзазитI, агIайыраква йгIайра ахъазла дзы 

ртахъыпI, апсауышвхIаква йыртахъыпI дзы, ауат дзы рыжвитI, азджьакIгьи адзы 

апны йбзазитI- абабыщква, агьейква, абльагIваква йгьи датша щардагьи). 

ЗымгIвагьи йыртахъыпI адзы цкьа. Ауаса адзы цкьа рыцIа-рыцIа ймачIхитI. Ауи 

ахъазла адзы хIхчара атахъыпI, адзыгIв нышвкъвара йыларышв гьауашым. 

АпхьарасахIат аитог: асабиква, уахьчIва хIара хIаквчважватI адзы мгIан дута 

йаму аугIаква, апсауышвхIаква рыхъазла, ауи хчара шатахъу. Сара 

сшазхъвыцуала джьащахъвара щарда адзы ахъазла йыжвдыртI. 

 

АпхьарасахIат 7. Атема: «Абна джьащахъва гIамдара» 

Амурад: асабиква абгъьыц апны ориентировка йазыбжьара, апсауышвхIаква 

рчпаща, рбзахаща дырра тшауацIнарыхра, апсабара гIаншараква рзалыхуата, 

ашвырква бзи йырбауата йбжьара.  

Адгалра: ахъвмаргаква – амшв шкIвокIва, ажьа, абага, аквыджьма, апыжвбана. 

АпхьарасахIат акIвшаща: 

-Асабиква, ари асурат швапшыстI, ауи ахьыз «Амшв агъын гIвара апны». 

ШвапшыстI, йабадза пшдзу асурат! ЙгIасашвхIв, йзапш гIамтайа араъа йгIарбу? 

ЙшпагIажвдыр? ДзачIвыйа ужвыгьи асурат йану? (асабиква рджьауапква)  

-ТамампI, асабиква, асурат апны йгIарбапI агъны, адгьыл асы щтIапI, ацIлаква 

бгъьы гьыршIам. Ужвыгьи асурат апны йгIанарбитI, амшв агIвара йшычвуа. Ай, 

асабиква, дзачIвыйа амольберт ащтIахьла тшыкъазчIвахыз? (амшв шкIвокIва 

асхъа шкIвокIва йыцIачIвапI). Асабиква, ари атурых амшв Умка акIвпI. Ауи хIара 

абна джьащахъва гIамдара хIызшIнатитI Йшвтахъума? Щта, ауи асхъан, 

хIджвыквлитI! 

(Агвыпла хIымгIвайситI, ажьа чкIвын гIахIынйитI). Асабиква, швапшыстI, 

дзачIвыйа ари йчIву? (асабиква рджьауапква). Асабиква, ажьа чкIвын хIара 

хачIвы хIызгIанарыхIазыртI, швгIай йхIшврычпа. 

Дидактика хъвмарра «ЙпщыгIвхауа дчIыдапI» 

-Асабиква, швапшыстI, дзачIвыйа ари йхIызпшуа (асабиква рджьауапква). 

Аквыджьмагьи хачIвы арыхIазыртI. ЙгIашвтстI азцIгIараква джьауап, йабабзазауа 

аквыджьма? Йзайшварацуада? ШвызгIвадахатI, асабиква, ари ахачIвгьи 

швырхъйатI. ШвапшыстI, дзачIвыйа ужвыгьи йгIахIшIашваз? (асабиква 

рджьауапква). ХIашвырпшыстI хачIвыта йарыхIазырыз апыжв.  

Дидактика хъвмарра «Дасу ачIвыйа йафуа?» 

Асабиква, ужвы хIхъвмарпI. 

Ахъвмарра «Ашвырква рбзазарта» 

- Асабиква, швызгIвадахатI, йжвдыритI ашвырква ъабзазауа. ШвапшыстI, 

асабиква, дзачIвыйа ари йчIву? (абага). Абар ауи ахачIвы: абгъьыц ацIахьы апны 

абага ахщачкIвын чIвапI. Ауи агIвара йгьзынашылхуам, хIашвырцхърагIа.  

Абгъьыц апны ориентировка: абага ахщачкIвын швацхърагIата агIвара йтажвжьх. 

ШвызгIвадахатI, асабиква, ари ахачIвгьи швырхъйатI, абага швацхърагIатI.  

Апхьарасахат аитог: Асабиква, хIныкъвара алгатI. Умка швзыразпI, агIамдара 

джьащахъва акIвхIыршатI. АчIвыйа рыцIа йышвгвапхаз уахьчIва? (асабиква 

рджьауапква). Умка «швымш бзихатI» -хIва йгIашвнахIвитI, ужвыгьи 

йшвызгIайуашта швгIанаргвыгъитI. 

 

АпхьарасахIат  8. Атема: «Акъарандаш зигIваква ркъральла гIамдара» 

Амурад: айчважвара (диалог) йгьи чважвара (монолог) чважваща 

тшауацIнарыхра, асабиква абжьагIвы йгIахIвахра надырдзахуата йазыбжьара, 

апкъыгIвакви ауат рчви рангIалща, ргврыхвари ргвынкIылри тшауацIнарыхра. 

Адгалра: къарандаш зигIваква, асквш агIамтаква узырбауа асуратква. 

АпхьарасахIат акIвшаща:  

-Асабиква, швапшыстI зъара чвата йаъайа хIгьагьара? Швара бзи йыжвбума 

суратгIвра? Йзапш къарандашйа рыцIа бзи йыжвбауа? Сара ауат швзысшуштI. 

ШвапшыстI, швара швкъарандаш зигIвахатI. Ужвы дасузлакIгьи йгIасайхIвуаштI 

ачIвыйа ауи ачвала йузыгIвуаш? 

- Асабиква, ачIвыйа къарандаш йазыргвалу? Акъарандашква йабанкъвыргауа? 

Тшпсщара дакъикъа 

ХIуатрачкIвын цкьадза нкъвыгIгитI(тшхъдыркIьитI) 

Ансимшы ауи хIахьпшитI. (тшынадыркъвитI) 

Щымтадза ахIасаква хIрашвитI (арашваща гIадырбитI) 

Ашварахъваква кIахIпситI. (рнапIква щтIырхитI) 

Дзыла адгьыл нахIырхъитI. (адзы ацIачвара йашIпшитI) 

Абар йгIайытI хIара хIкIамбыста (тшщтIырхитI) 

ЙшвпIахатI хIара хIкIамбыста (тшнадыркъвитI) 

Йыгьбжьашвахуам асатыр! (тшдрычIвайитI) 

- Ужвы швырпшыстI акъарандашква йгьи йгIасашвхIвстI ауат шаъу (йауырапI, 

йайшыспI, йрайшапI). 

АгIапын ъагIарбу асурат швапшыта, йшвхIвастI йзапш чвайа рыцIа йщарду? 

(ауасамца антахьгьыт агIамтаквагьи хIрыквчважвитI). 

Ужвы хIхъвмарпI хъвмарра «ТамампI, йгьтамамым». Сара ашвыр (фрукт) ахьызи 

ауи ачви схIвитI, швара ауи таразызтын напIы шваситI, йтаразмызтын-швгьасуам 

(ахырбыз удзышвапI, ачIва чIыхвпI). 

Дидактика хъвмарра «АгIвза гIау» 

АпхьарасахIат аитог: Асабиква, ачIвыйа уахьчIва хIызквчважваз? ЙазыгIгвалайа 

акъарандаш зигIваква? 

 

АпхьарасахIат  9. Атема: «Геометрия апкъыгIваква» 

Амурад: агеометрия апкъыгIваква рыхьызква асабиква йрыцдырдырра, 

агеометрия пкъыгIваква рквпшыра гIардыруата йбжьара (дура-хвыцра, швпIа-

цIагIв, гъагъа-тшва), апхьадзара закIы уалагата хвбадза гIагвалашвахра. 

Адгалра: агъьадза зигIваква, геометрия пкъыгIваква. 

АпхьарасахIат акIвшаща: 

-УахьчIва хIара агеометрия пкъыгIваква хIхIырдыруаштI, ауат йаъапI дута, 

хвыцта, гъагъата, тшвата (абжьагIвы йгIалырбитI апкъыгIваква, рквпшыра 

дгIаквчважвитI, рыхьызква лхIвитI, асабиква дрыхIвитI йылхIваз рхIвахырныс). 

Тшпсщара дакъикъа 

                                 Апша дугьи гIасын. 

                                 АцIла тшаркашватI 

                                АцIла тшаркашвахын 

                                Абыгъь гIакIашватI 

               УымчIвыуын абгъьычкIвын, уымчIвыуын абгъьы  

               УахьчIва угIакIашвузтхIва угIайыхуаштI уачIвы.  

-Асабиква, швапшыстI, апкъыгIваква зымгIва йалапIатIатI, ауат рквпшырала 

йалышвх.  

Ахъвмарра «Рквпшырала йалых» 

АбжьагIвы ахагъьадзакI закIы закI йщтIайцIитI. Йапхъахауа агъьадза апны 

йалапсу геометрия пкъыгIваква щтIайцIитI, йгIвбахауа апны –ауракви атшвакви, 

йхпахауа- агъагъакви ахвыцкви.  

-Асабиква, бзидздзата йшвчпатI! Ужвы геометрия апкъыгIваква агвыпква рпны 

йгIашвау (абжьагIвы асабиква дырцхърагIитI). 

АпхьарасахIат аитог: АчIвыйа уахьчIва йхIхIырдырыз? Йзапш геометрия 

пкъыгIваквайа йжвдыруа? 

 

АпхьарасахIат  10. Атема: «АхIауа тшабакъаначIвахуа?» 

Амурад: асабиква хIауа цкьа ззырхIвауа амгIаны гIаргвныргIвра, рыбызшва 

тшауацIнарыхра, рылшараква йрылархIара. 

Адгалра: дзы, полиэтилен сумкIаква, тара дзы тата, банкIа, зны ахIа 

йгIауымрысабапуа стаканква дзи кIыркIлаши (горох) ртата, дзы зларыжвуа 

трубочкIа, полиэтилен пленка ду. 

АпхьарасахIат акIвшаща 

Асабиква гьажьбжата йалагылитI. АбжьагIвы ауат псыпнкъвгара гимнастика 

дылрычпитI (I-2 дакъикъа) 

-Нана лльакъвым йбылуа хIшпачвхIвауа? (уффф) 

-ХIандзцауа псып шпатагIгауа, адзы ацIахь тшыцIхIщитI, хIпынцIаква 

хIкIитI(псып гьтаргум), адзы хIгIацIшвтитIта цIолата йтагIгахитI хIпсып. 

Ауи амщтахь азцIгIараква рылтитI: 

- АчIвыйа псып златагIгауа? АхIауа йабаъазла ауашйа? АхIауа йузыба ауашма? 

Щта, тамампI, ахIауа гьагьата хIгIакIвнаршитI, ауи йъакIвызлакIгьи йаъапI, ауаса 

йгьыгIбум. ЙшпащаквхIыргылуаш ахIауа хIгьагьара йшаъу? Сара ауи 

щаквшвыргылра стахъыпI йапшым апкъыгIваква гIашврысабапуамца. Ауи 

ахъазла архъвыхраква акIвхIыршуштI.  

Архъвыхра I. 

-Аполиэтилен сумкIаква гIахIахвитI. Йшпаъу ауат? (МцырапI, йкъвчIыпI). Тынчта 

швпынцIала псып тажвгата, псайспата асумкIа псып гIатышвщтх, уацIыхъван 

йшврыхъванч ахъа йшымчIвахуаш апшта. Йшпаца асумкIа? (йшвпIахатI, 

йтарчхатI). АчIвыйа ауаса йызцаз? АчIвыйа асумкIа зырчвыз? Щта, тамампI.ХIара 

асумкIаква хIауала йхIырчвытI йгьи йгIбатI ауи. 

Архъвыхра 2. 

АбжьагIвы асабиква айшва йадзхъайыргылитI. Айшва апны йхвынгылапI дзы тата 

тара йгьи банкIа мцыра. Швара швшпахъвыцуа, абанкIа хIауа тума? (щта). 

ЙшпащаквхIыргылуаш ауи? Ауи ахъазла абанкIа йахъхIрышвтта адзы 

йылахIыргылта йачпауа хIапшуаштI. Райшата йхIкIуазтын абанкIа дзы 

гьгIаталуашым. АчIвыйа адзы абанкIа йтазымжьуа? Ужвы псайспата абанкIа 

нашвыркъвы йгьи адзы тIакIв йгIалшвх. АчIвыйа йгIаншаз? (чырпIи). Швара 

швшпазхъвыцуа, ачIвыйа ауат згIаншаз? Адзы ахIауа абанкIа йгIатнацан ауи 

ашIыпIа акIытI, ахIауагьи чырпIита (пузырь) абанкI йгIатыцIтI.  

Архъвыхра 3.  

АбжьагIвы асабиква айшва йадзхъайыргылитI. Айшваква рпны сабипхьадза 

йыхъазла стакан дзы тата йхвынгылапI. Адзы йылапI акIаркIлаш(горох), адзы 

йылагылапI дзы зларыжвуа трубочкIа.  

АчIвыйа астаканква рпны йыжвбауа? Адзы шпаъу? ШвахьысстI 

швымачвчкIвынквала.АчIвыйа акIаркIлашчкIвынква йырчпауа? (ацIгIва йщтIапI). 

Ауат псы шпархъахIцIуш? АчIвыйа йгIахIцхърагIуш? ТамампI, ахIауа. АчIвыйа 

ауи ахъаз йхIчпуш? (атрубочка хIтачвхIвуштI). АчIвыйа йгIаншауа? АчырпIиква 

гIаншатI-ауат хIауапI. ХIара ауи атагIбахтI. АчIвыйа акIаркIлашква йырчпауа? 

Ауат пIатIауитI. АчIвыйа ауат псы гIархъазцIаз? ТамампI, ахIауа. ХIара ауи йгьи 

йгIахIаутI, йгьи йгIбатI акIаркIлашква шынкъвнажьуаз. ШвызгIвадахатI. 

Тшпсщара дакъикъа. 

Псып тагIгитI цIолата 

ХIхъынхIвитI ласдзата 

ТшнахIыркъвитI агъьмала 

ТшнахIыркъвитI армала 

ХIхъапалитI: зны, гIван, хын. 

ХIпсып тагIгитI, йгIатыхIщтхитI 

ХIчIвахитI, хIгIашIыцхитI. 

-ЙзачIв бзита хIацхъвмарйа ахIауа. Йшвгвапхама? Саргьи чвгьата йсгвапхатI 

швара сшвыцхъвмарырныс.  

АпхьарасахIат аитог: АчIвыйа уахьчIва хIызквчважваз? ХIгьагьара зымгIва 

апны хIауа аъапI. ХIара хIауала хIпсыпынкъвгитI. АхIауа гьыгIбум, ауаса йапшым 

амальквала йхIызгIауитI. АхIауа акIаркIлашква нкъвнажьтI. АхIауа уацхъвмар 

ауаштI.  

 

АпхьарасахIат 11. Атема: «Андучва рпны сасра (али ацгви хIрабадыритI) 

Амурадква: асабиква рпны гIвна псауышвхIа ззырхIвауа рыбагъьара: ажви 

ахIвыси, аджьми адзси, ахIви ахIвачыри, атши атшшIыси, ауаси асыси, асабиква 

рпны ли цгви рзыхIвауа йзаквчважвауа рдырраква тшауацIнарыхра (агIвычIвгIвыс 

йыцбзазитI, ала атдзи агIвычIвгIвыси ахчитI, ацгвы хIвынап гIанакIитI, 

агIвычIвгIвыс йцхърагIагIвква бзи йбитI, аут дырхьпшитI: йырчитI, бзи йбитI, 

дырхьпшитI).  

АпсауышвхIаква рашIырпшра тшауацIнарыхра, ауат злапшым гIаура 

(апсауышвхIа адура, ачпаща), йапшыта аъащата йрыму: гIвна псауышвхIа, йбзапI, 

агIвычIвгIвыс дырхьпшитI, дара апсауышвхIаква сабап агIвычIвгIвыс йызгIаргитI, 

ауи йпны йбзазитI. Ахъвыцща, аъаща шIыц талра тшауацIнарыхра. 

Адгалра: апсауышвхIаква рбора макетква, асуратква апсауышвхIаква рныта: 

ажви ахIвыси, аджьми адзси, ахIви ахIвачыри, атши атшшIыси, ауаси асыси абора 

йыгIвнагылата, ацгви ацыгвчыркви, али аласпакви алагIвара йтачIвата.  

АпхьарасахIат акIвшаща: 

-Асабиква, уахьчIва хIара мамаду лпны сасра хIцуштI. Ауи псауышвхIа щарда 

лымапI, хIаргьи ауат хIрабадыруаштI. (айшва апны апсауышвхIаква рмакеткви 

абора макети хвынгылапI). 

-Асабиква, ари ачIвыйа? (жвы) 

-Ажв ачыр ачIвыйа йызлапхьауа? (хIвыс) 

-Ажв ушпахьпшуа? (абора гIапсара атахъыпI, чва, дзы артитI) 

-АчIвыйа ажв йгIахIнатуа? (хшы) 

-ШвызгIвадахатI, йащтагIайуа абора гIахIтIыпI. 

-Асабиква, ари ачIвыйа? (джьма) 

- Аджьма ачыр йшпапхьауа? (дзсы) 

-Аджьма ушпахьпшуа? (абора гIапсара атахъыпI, чва, дзы артитI) 

-Аджьма йгIаунатуа ачIвыйа? (хшы) 

-ШвызгIвадахатI, йгIахIтIитI йащтагIайуа абора. 

-Асабиква, ари ачIвыйа? (ХIва) 

-АхIва ачыр йшпапхьауа? (хIвачыр) 

-АхIва ушпахьпшуа? (абора гIапсара атахъыпI, уатралыцI, швыр, гвадз артитI) 

-АчIвыйа ахIва йгIахIнатуа? (жьы) 

-ШызгIвадахатI, йгIахIтIыпI йащтагIайуа абора.  

-Асабиква, ачIвыйа ари? (тшы) 

-Атшы ачыр ахьыз ачIвыйа? (тшшIыс) 

-Атшы йшпахьпшуа? (абора гIапсара атахъыпI, чва, овес, дзы артитI, апрычв 

рхIвитI.) 

-АчIвыйа атшы зласабапу? (атшы хIатла нкъвнагитI) 

-ШвызгIвадахатI, йгIахIтIитI йащтагIайуа абора.  

-Асабиква, ари ачIвыйа? (уаса) 

-Ауаса йгIанарийыз ахвыц йызлапхьауайа? (сыс) 

-Ауаса йшпахьпшуа? (абора гIапсара атахъыпI, чва, дзы артитI). 

-Ауаса сабапрата йгIанагуайа? (ауаса аласа рахъва аларчпитI, арахъва чгIвыча пха 

аларчпитI: тлапад, напIтара, ауаса жьы рфитI) 

-АбжьагIвы: -АчIвыйа ауат гIвна псауышвхIа –хIва йызрыпхьауа? (Ауат 

агIвычIвгIвыс йыдзхъа йбзазитI, агIвычIвгIвысгьи ауат дырхьпшитI). 

АбжьагIвы: -Асабиква, йабабзазауа ауат апсауышвхIаква? (абора апны) 

-ШвапшыстI, атдзы адзхъа йгьборам, тдзычкIвынкI – лагIвара гылапI, ауаъа датша 

псауышвхIакI бзазитI. Ай, сара ауи чвгьата сачвшвитI. Ауи тшарычвгьауа 

йгъгъитI, дута йшитI, апыцква цIарапI, ауи ажв апш чва гьафуам, абыгIвква 

ахIахIитI. АчIвыйа ауи? (ла). 

АбжьагIвы: -ШвгIай алагIвара хIадзхъагылпI. Ауаса псайспата швгIай, ала 

йамдырквауа йрайшитI, йгъгъитI. 

Али алачыркви зну асурат йадзхъагылитI. 

АбжьагIвы: (псайспата) 

-АлачкIвын, хIара сасра асбиква хIызгIайтI. Ауат хIара йхIчIвыпI, уара ауат 

уырмайшын: ауат хвыцпI, йгIаурхIапI зджьара. Учырква заджвгьи 

дгьырхьысуашым. 

Али ачыркви йырпшитI, ауат ашIдырпшитI.  

АбжьагIвы: - Ала ду йшпапхьауа, ачырква йшпарыпхьауа? (ла, ласпа) 

-Йшпажвдыр ари шлаз? (ауи йгьдууым) 

-Ала ащапIква йшпарыпхьауа? (щапIы) 

-АцIыхъва шпаъу? (йауырапI, йцIагIвпI) 

-АпынцIа шпаъу? (йхвыцпI, йквайчIвапI) 

-АчIвыйа йызлапшым али ачыри? (ачыр хвыцпI) 

-Ауахьауат зымгIвала йапшпI ала ду, ауи йамапI цыхъва, щапIы, пынцIа. 

Тшпсщара дакъикъа 

Асаби уарад «ГIвкъазкI» тшацырчпауамца йырхIвитI. 

ТажвкI лпны йбзазун, 

ГIвкъазкI йкьахвта йбзазун 

АзакIы шкIокIвата, азакIы гIвабджьата 

ГIвкъазкI йкIахвта йбзазун! 

МашадзыжвкI йталын, 

ЙтакъьатIитI акъазква. 

АзакIы шкIокIвата, азакIы гIвабджьата 

ТшыкъарчIвахтI акъазква. 

ДпшгIитI атажв, дтхIаусыхьитI,  

Марджьа йгьсаухуам скъазква. 

АзакIы шкIокIвата, азакIы гIвабджьата 

ЙыдзтI, йгьсаухуам скъазква! 

Амаша йгIатыцIхын,  

Кьахвдза рбжьы акъазква. 

АзакIы шкIокIвата, азакIы гIвабджьата 

ЙгIайхтI абар акъазква! 

 

Ацгви ацыгвчыркви йырпшитI, йашIдырпшитI. 

ЙгIажвдыр: Ауи йгьыгъгъуам, псайспата йныкъвитI, йгьшуам, пхьынцIыгIва 

гьамам, ауаса майрата агвара йхъапалитI. Ауи закIыта йпшкапIта, йтIатIапIта. 

АчIвыйа ауи? (цгвы). Асурат «Ацгви ачыркви». 

-Йшпапхьауа апсауышвхIа ду, ачыр? (цгвы, цыгвчыр) 

-Йшпажвдыр ауи шцгву? ауи йгбдууым) 

- Ацгвы ащапIква йшпарыпхьауа? (щапIы) 

-АцIыхъва шпаъу? (ЙауырапI, йцIагIвпI) 

-АпынцIа шпаъу? (йхвыцпI, йквайчIвапI) 

-АчIвыйа ацгви ачыри злапшым? (ачыр хвыцпI) 

-Ауахьауат зымгIвала йапшыпI, ацгвы йамапI цыхъва, щапIы, пынцIа. 

-Ацгвы Муркагьи гIвна псауышвхIапI. 

АпхьарасахIат аитог: 

Йзапш гIвна псауышвхIайа уахьчIва хIзабадырыз? (ацгви ачыркви. Али 

аласпакви) АчIвыйа ауат гIвна псауышвхIа –хIва хIызрыпхьауа? АчIвыйа ауат 

зласабапу. Йзапш гIвна псауышвхIайа ужвыгьи йыжвдыруа? 

 

АпхьарасахIат 12. Атема: «АгIвна псауышвхIа аквпшырала йгIау» 

Амурадква: асабиква гIвна псауышвхIа ззырхIвауа шырдырыз хIырхъвыхитI, 

псауышвхIа ду йгьи чыр ззырхIвауа хIрыбагъьитI, апсауышвхIаква рашIырпшра 

тшауацIнарыхра, йзлапшым рзгIауа, йырзыхIвауа йбжьара (апсауышвхIа адура, 

аъаща, аквпшыра). Асабиква рхъвыцща, рчважваща, ракъыль тшауацIнарыхра. 

АгIвна псауышвхIаква рымаджьащахъвата, бзи йырбауата, йырхьпшра ртахъыта 

йгIадзныргылра. 

Адгалра: асурат йану апсауышвхIаква: ажв, ахIвыс, аджьма, адзыс, ахIва, 

ахIвачыр, атшы, атшшIыс, ауаса, асыс, ацгви ачыркви, али аласпакви. 

АпхьарасахIат акIвшаща: 

Хъвмарра «АгIвна псауышвхIа аквпшырала йгIау» 

АбжьагIвы: -ЙагIвсыз апхьарасахIатква рпны хIара агIвна псауышвхIаква 

хIрабадыртI. ЙгIахIхIыргвалашвахпI йзапшкву (асабиква рджьауапква) 

Агъвы апны апсауышвхIаква зну асуратква хвынгылапI.  

-Ужвжвы хIара хIхъвмаруаштI ахъвмарра «ЙгIау аквпшырала». Сара агIвна 

псауышвхIа сгIаквчважвуштI, ауаса ахьыз гьсхIвушым, швара ауи апсауышвхIа 

ахьыз гIасашвхIвуаштI, ауаса швгIалымцIыргIан, швнапIы щтIышвх, знапIы 

щтIызхуа сицIгIуштI.  

-Ари йзапш гIвна псауышвхIайа? 

I. ЙдупI, ачIвгIваквагьи дупI, ащапIква щамза рымапI, ацIыхъва -гIвымсаргапI, ач 

амапI, чва афитI, хшы гIахIнатитI. (жвы) 

2. ЙхвыцпI, ачIвгIваквагьи хвыцпI, ащапIква щамза рымапI, ацIыхъва - 

ъарамапI,  ач гьамам, чва, къвадама афитI(дзсы) 

3. ЙдупI, ащапIква щамза рымапI, апынцIа гьажьыпI, ацIыхъва хвыцпI,      

уатралыцI, швыр, гвадз, хъшвалква афитI. (хIва) 

4. Йгьдууым, ачIвгIваквагьи йгьдууым, ащапIква щамза рымапI, ацIыхъва-

ъарамапI(пучок), ач амапI, чва, къвадама афитI, ахш швабыжта йсабаппI. (джьма) 

5. ЙхвыцпI, ачIвгIваквагьи йхвыцпI, ащапIква щамза рымапI, ацIыхъва –

гIвымсаргапI, ач гьамам, чва афитI(ХIвыс) 

6. ЙдупI, ащапIква щамза рымапI, ацIыхъва йауыру ъарамапI, ахъвда апны 

прычв(грива) амапI, овёс, чва афитI, аугIа   хIатла аланкъвыргитI(тшы). 

7. Йгьдууым, ащапIква щамза рымапI, ацIыхъва-йхвыцу ъарамапI, ахъа йгьажьу 

чIвгIва ахъагылапI, ахъвы ауырапI, йджьаджьапI. (уаса) 

8. ЙхвыцпI, прычв(грива) амапI, ащапIква щамза рымапI, ацIыхъва йауыру 

ъарамапI, чва афитI. (тшшIыс). 

9. ЙхвыцпI, ачIвгIваквагьи хвыцпI, ащапIква щамза рымапI, ацIыхъва йхвыцу 

ъарамапI. (сыс) 

I0. ЙхвыцпI, алымхIаква йа йауырапI, йа айшыспI, щапIы амапI, ацIыхъва 

ауырапI, йцIагIвпI, апынцIа хвыцдзапI, йквайчIвапI, жьи бгIви афитI, атдзи 

агIвычIвгIвыси ахчитI. (ла) 

II. ЙхвыцпI, алымхIаква хвыцпI, щапIы амапI, ацIыхъва ауырапI, йцIагIвпI, 

апынцI хвыцдзапI, йквайчIвапI, хшы бзи йабитI, хIвынап гIанакIитI. (цгвы) 

I2. ЙхвыцпI, алымхIаква йа йауырапI, йа айшыспI, щапIква амапI, ацIыхъва 

йауырапI, йцIагIвпI, апынцI хвыцпI, квайчIвапI, жьи бгIви афитI, йандухара 

агIвычIвгIвыс йтдзы ахчуштI. (ласпа) 

I3. ЙхвыцпI, алымхIаква хвыцпI, ащапIква амапI, ацIыхъва ауырапI, йцIагIвпI, 

апынцIа хвыпI, йквайчIвапI, хшы бзидздза йабитI, йандухара хIвынап 

гIанакIуаштI. (Цыгвчыр) 

Тшпсщара дакъикъа 

Мама дгвыргъьауа амыжва дазцатI. 

Амыжва дазцан ахш гIалхьатI. 

Ахш гIалхьан. Ахш   йгIалыршытI. 

Ахш гIалыршын, хырчIвыта йлырчIвытI. 

АпхьарасахIат аитог: Йзапш гIвна псауышвхIаквайа йжвдырквауа? Ауат 

рчырква йшпарыпхьауа? АгIвна псауышвхIаква абабзазауа? 

 

АпхьарасахIат 13. Атема: «Адзын асогIаква» 

Амурад: асабиква ргвтараква тшауацIнарыхра, ауатралыцIква рыхьызква 

асабиква йрыцрыбагъьара, ажвар ажва шIыцла йырбайара, рылшараква 

йрылархIара. 

Адгалра: ауатралыцIква рныта асуратква, швыгала йгIву абыгъьква, 

ауатралыцIква рмуляжква, топ. 

АпхьарасахIат акIвшаща: 

-УахьчIва хIара хIхъвмаруаштI, ауи ахъвмарраква рпны 

йгIахIхIыргвалашвахуаштI йзапш гIамтайа ужвы йакIвшауа, йгIахIнатуа ачIвыйа 

ари агIамта джьащахъва? ЙзапштшыгIврайа йгIацIагIгахуа? (асабиква 

рджьауапква) Асабиква, ауатралыцIква гIайра ахъазла ажвлаква адгьыл 

йлахIцIитI. Ауи йгIалцIла ужвжвы дасузлакIгьи жвла цыра хвыцта тшышвчпуштI. 

Атшарыщцара «СемычкIа» (ауарад тынч гIаситI) 

ШвчIва зымгIвагьи. Амара пха ажвла цыраква йгIанарпхитI, аква дзы 

гIарыцIаначватI. Ажвлаква йгIайуа йгIайуамца йгIайырахатI. Псайспата хIнапIква 

гIащтIыхIхитI, агIайыраква амара тшаздрауитI. ТшгIашвхIвынчIа. Амара чвгьата 

йгIапхитI, агIайыраква йкIандзауа йалагатI. Тшшвырльальах, швхъаква, 

швнапIква нашвыркъвы, швдамаква, швыпкъ нашвыркъвы. Ква гIакватI, 

агIайыраква гIабзагылхтI, амара тшаздраухтI. 

Ауи зымгIва агIапынли апхынли акIвпI йангIаншауа. Ужвы йзапш гIамтайа 

йакIвшауа? ТамампI, адзын гIаталтI. Швара швшпазхъвыцуа, ачIвыйа йгIаншауа 

адзынла? Запшыйа гIайырата йауа? ТамампI, ауатралыцIкви ашвыркви йауитI, 

йгIацIаргахитI(овощи и фрукты) 

Атшарыщцара «УатралыцIква» 

Асабиква ауатралыцIква рмуляжква дхIырбитI, ауат рыхьызква зымгIва йацыта 

йырхIвитI.  

Атшарыщцара «Дыргв-дыргвра(топот) кьахв» 

Ажва щарда хIгIапхьитI, уатралыцI хьзы ргIарыквын асабиква йдыргв-дыргвитI. 

(топают) 

Атшарыщцара «Адзын бгъьычкIвынква» 

                                 Апша дугьи гIасын. 

                                 АцIла тшаркашватI 

                                АцIла тшаркашвахын 

                                Абыгъь гIакIашватI 

               УымчIвыуын абгъьычкIвын, уымчIвыуын абгъьы  

               УахьчIва угIакIашвузтхIва угIайыхуаштI уачIвы.  

 

Адзын- тшыгIврапI. ЙгIашвшвыргвалашвахстI, йзачIв быгъь пшдзазйа ацIлаква 

йыршIаз. (асабиква рджьауапква). Ауаса абар апша гIасын, абыгъьквагьи 

гIакIапIлауа йалагатI.  

Асабиква псайспадза рнапIква йхъаргылитI, йгIабгъаргитI.   

Апхьарасахат аитог: асабиква, ачIвыйа уахьчIва хIызквчважвуз? Йзапш 

уатралыцIйа швара йыжвдыруа? 

 

АпхьарасахIат 14. Атема: «Мами папи хIрыцта акъала хIцитI» 

Амурадква: асабиква амгIва ныкъваща ахабзаква, аныкъваща рытаразра 

амальква, аныкъваща адамыгъаква, зквпшырала йапшым транспортква рдырра 

рыбагъьара. АмгIва уанахъысуа ащагащаква хъвмарща квпшырала йрыбагъьара, 

ауат ахабза щагащаква йапшым аъащаква рпны йрызгIарысабапуата йбжьара. 

Рхъвыцща, агвынкIылра, ракъыль, рпшырта гврыхвара (зрительная память) 

тшауацIнарыхра.  

Адгалра: ахъвмарга Буратино, амальхадис гъвы, хкарточкIакI(автобус, 

троллейбус, машина) 

Асабиква рпхьадзара аъара руль, асабиква рпхьадзара аъара хIатла нкъвгага йгьи 

угIа нкъвгага машина, ужвыгьи закIы Буратино йыхъазла, агъьадзаква. 

Амашинакви ащъагIвкви рыхъазла светофор, ащъагIв (пешеход) йымгIва-зебра, 

хмольберткI, хсураткI аъащаква(ситуации) рныта, указка, зигIвата хвконверткI, 

амгIва дамыгъата хвба, пщхъвыкIта йпкъыта. Йгвыргъьауа, йнашхыйу 

ашIахъачкIвынква, асабиква рпхьадзара аъара медаль Буратино даныта. 

АпхьарасахIат акIвшаща: 

- Швымш бзита, асабиква, уахьчIва хIара…… (саби чIвыуабыжь гIагитI) 

- Ай, асабиква, йжвгIума, заджв дчIвыуитI? 

АбжьагIвы Буратино йпортфельгьи йаргьи дгIаджвылигитI, ауи дчIвыуитI. 

- Асабиква, ари сыгIвза Буратино йакIвпI, ачIвыйа йгIаншаз, ачIвыйа уызчIвыуа?  

Буратино абжьагIвы йлымхIа йтайкIын закI йайхIвитI, абжьагIвгьи ауи йхIвауа 

дута йылхIвахитI. 

-Щта? Асабиква, Буратино йапхъахауата ари апш къала ду дгIайтI, ауи дгвжвейтI, 

амгIва дамыгъаквагьи гьидырам, мачIкI ахIа гьатахъыхымызтI амашина 

дацIашвахуан. Ауаса уымгвжвайын, асабиква гIауцхърагIуштI. Ауи гьакIвымма? 

-Ауи асхъан хIара акъала дула ныкъвара уызшIыхIтитI.  

-Троллейбус, автобус, автомобиль ажвакIла транспорт-хIва йрыпхьитI. 

Заны швгIашIас, асабиква, Буратино бзидздза йбауа ахъвмарщала «Йаъахым 

ачIвыйа?» дшвыцхъвмарра йтахъыпI. ХIхъвмарума? 

Ахъвмарра «Йаъахым ачIвыйа?» 

Асабиква рылаква хъыргIвитI, абжьагIвы асуратква рызджьакI йнихитI йа 

рщтIацIартаква йпсахитI йгьи дазцIгIитI: АчIвыйа йаъахым? АчIвыйа 

тшызпсахыз?  

- Ужвы арульква гIахIахвитIта машинала ныкъвара хIцитI. ЙалахIыршвитI. 

ХIджвыквлитI. 

Ауарад «Мы едем, едем, едем…» гIаситI. 

Асветофор хIгIадзхъагылтI. 

-Асабиква, ачIвыйа ари? (асветофор дйырбитI) 

-Ужвы йхIырхъвыхпI бзита йшвгвыншвкIылма светофор айбжьара? 

Ахъвмарра «Светофор» (тшпсщара дакъикъа) 

АбжьагIвы асветофор агьагьаква дйырбитI, асабиквагьи агьагьа къапщызтын-

тынчта йгылапI, йгIважьызтын-напIы йаситI, удзышвазтын-щапIыла йдыргв-

дыргвитI. 

- Асабиква, атранспорт йачIву асветофор ду аща айцIбагьи амапI- ащъагIвква 

рсветофор, ауи гIвлакI амапI, къапщи удзышви (йгIайырбитI), ауи хIара амгIва 

хIахъысырныс йгIахIцхърагIуштI.  

- Асабиква, ачIвыйа ари аквысаква? АчIвыйа ауат йырзыгIгвалу? (азебра 

длырбитI). АмгIва хIахъысра ахъазла гIвыджь-гIвыджьта хIгылитI.  

- Асабиква, амгIва апны топ уас аума? Акъапщы анкIкIауа амгIва ухъыс аума? 

ЙанакIвызлакIгьи мами папи шврыздзыргIвы. 

АпхьарасахIат аитог: 

АчIвыйа светофор ззырхIвауа? АмгIва адзхъа апны штшпаучпара атахъыйа? 

 

АпхьарасахIат 15. Атема: «Ауатра апны» 

Амурадква: асабиква ауатралыцIква рыхъазла йырдыруа, ауат рыхьызква, 

рчпаща, рдура, рчва, рхъгIара рыбагъьара, асабиква ауатралыцIква рквпшыра 

рзыхIвауата, ауат йзлапшуи йзлапшыми рызгIауата, ауатралыцIква рхъгIарали 

рчпащали йырзагIадыруата йбжьара.  

Адгалра: аподносква рпны ауатралыцIква: швхы, джьымщы, сандрыйакъапщы, 

пIатIражан, наша. Азджьара ауатралыцIква закIы-закIпI, азджьара гIвбата, йдута, 

йхвыцта. 

АпхьарасахIат акIвшаща: 

Асабиква айшва адзхъа арымдзачкIвынква йрыквчIвапI. Айшва апны 

ауатралыцIква аподносква йрыквта йхвынгылапI, адзхъа йщтIапI «йджьащахъву 

амашаквчкIвын», ауат салфеткIала йхъгIвапI.  

-АчIвыйа ариайшва йыкву? АжвакIла ауат хIшпарыпхьуш? ЙабагIай ари 

ауатралыцIква? (асабиква рджьауапква) 

- ТамампI, ауатра апны. ХIара уахьчIва ауат хIырпшуаштI. Алина, ари аподнос 

апны йыбтахъу уатралыцIкI гIахв. АчIвыйа йгIабахвыз? (швхы) 

-ЙгахIахIвстI ашвхы ахъаз йбдыруа? Ачва шпаъу, йгьажьума, момкIва датшума? 

ЙщщыстI, йшпаъу? (ауасамцара абжьагIвы асаби дицхърагIауамца ауатралыцI 

ахъаз йдыруа ййырхIвитI). 

-Ужвы Аслан дгIайитI, датша швхыкI гIайахвитI ари аподнос апны. Ари 

йгIауахвызи Алина йгIалахвызи апшума? (момо, ари рыцIа йдупI) 

- Ауи йгIалцIла, ауат апшыпI, ауаса азакIы дупI, азакIы хвыцпI. АгIвбагьи 

амашакв йтацIа. Ужвы Толя гIвсандрыйакъапщыкI гIайахвуаштI йгьи ауат 

дгIарыквчважвуштI. (АбжьагIвы ужвыгьи заджвы йа гIвыджь гIазшIититIта, 

дрыхIвитI антахьгьыт ауатралыцIква йгIарыквчважварныс). 

-Ужвы, асабиква тIакIв хIхъвмарпI. ЙгIабжьыздауа йзапш уатралыцIкву 

амашаквчкIвын йгIатихра йтахъу. (асаби апкъыгIва гIатихитI, ахьыз йхIвитI, 

асабиква йдырхъвыхитI). Вася амашакв йара ауи апш уатралыцI гIатихитI, ауаса 

рыцIа йхвыцта. (йдйырбитI). 

АбжьагIвы гIвыджь –хгIвы гIабжьидитI. Азаджв аподнос йыкву уатралыцIкI 

гIайахвырныс йайхIвитI, ауи йгIвыджьхауа асаби ййырбитI, йыгIвза ауи апш 

уатралыцIкI амашакв йгIатихра атахъыпI. 

Тшпсщара дакъикъа 

Ауыса хвыц «Лина луатра» хIгIапхьитI, уатралыцI хьзы ргIарыквын асабиква 

йдыргв-дыргвитI. (топают) 

-Ари швхыпI, 

Ари джьымщыпI, 

Ари аду 

Чыбджьы къапщыпI. 

-ЙгIаг арахь 

БгIарыс зымгIва, 

ЙамырцуштI ауат 

БызгIва! 

-ПIатIражанпI, 

БаклажанпI, 

Бара бкIлат йту  

ШафранпI. 

-ЙгIаг арахь 

БгIарыс зымгIва, 

ЙамырцуштI ауат 

БызгIва! 

-Ари санапI, 

Ари дзхIвыпI, 

Ари нашапI 

ЙфахвыпI. 

-Ари кIармапI 

Ари чархынапI, 

Ауат бажвта  

Бара йбымапI. 

-ЙгIаг арахь 

БгIарыс зымгIва, 

ЙамырцуштI ауат 

БызгIва! 

-Ари патнаджьпI, 

Ари кIакIырсапI 

Ауат ркъуатгьи бара йбдырзапI: 

-ЙгIаг арахь 

БгIарыс зымгIва, 

ЙамырцуштI ауат 

БызгIва! 

-Ари къабпI, 

Ари нартыхвпI. 

Къуатта йаъу 

ЗымгIва йрыхвпI 

-ЙгIаг арахь 

БгIарыс зымгIва, 

ЙамырцуштI ауат 

БызгIва! 

-Бтанха, Лина, 

Буатра бтазла, 

ЙбфалапI ба 

Бымгва азна! 

Ауи амщтахь ахъвмарра «АхъгIара гIадыр» акIвшитI, ахъвмарра адзакIвшауа 

асабиква зымгIва ауатралыцIква рхъгIара гIаддырдыритI. 

АпхьарасахIат аитог: Йзапш уатралыцIйа йаъакву? Ауат йабагIайуа? 

 

АпхьарасахIат 16. Атема: «Цкьата хIчитI» 

Амурадква: асабиква ачага ъамапсыма(хIваспа) дхIырдыритI, ауи 

шварагIварадара амальла йшгIаурысабапуаш йырзыгIбжьитI, азыдырра 

азыгIальаматра тшауацIнарыхра, айшва апны ащагаща культура йазыбжьара, 

ражвар йалархIара, ачаща акультура йазыбжьара, абаза хабзата айшва апны 

йынкъвыргауа гIалкIгара. 

Адгалра: акIьанджь Буратино, тара пшдза, хIваспа, амса(пластмассовые) 

хIваспаква асабиква рпхьадзара аъара, ашварагIварадара сурат (картика по 

безопасности), амацIауыга ъамапсымаква зну йпкъкъу асуратква, ачIахъва 

тшытква, хвша, салфетка, айшваквпса, бутерброд зту атамщакьква. 

АпхьарасахIат акIвшаща: 

Агвып апны Буратино дгIаншитI акоробкагьи йымата. АбжьагIвы ауадгьына 

йрыхIвачвитI, зымгIвагьи шгIапшуаш ахъазла.  

- Асабиква, Буратино согIа гIайырттI, ауаса йаргьи йгьидырам араъа йту йгьи ауи 

азыргвалу. ХIапшыпI. АчIвыйа ауи йыму? (ручка, лезвие). Швазсакъуата 

швахьыс. Йшпаъу ауи? ХIатлума момкIва ласума? Пхума момкIва хьчIвачIвума? 

АчIвыйа йгIазлыху? ЙашвхIвстI Буратино, хIваспа азыргвалу? (асабиква 

рджьауапква). Ауи йалкIгIата амацIауырта апны йатахъыпI. 

Асурат апшра (асаби йымачв шIахIвата) 

- Швшпазхъвыцуа, ачIвыйа ари ачкIвынхвыц йызныйыз? Йызйызныййа? АхIваспа 

гIаурысабапра шпатахъу? (адуква уырзымцIгIауата йгIаумахвын, ахIваспа ашIа 

уахьымсын, йуымкъьан, уаламкачкIын) 

- Буратино йпкъкъу асуратква гIайгтI. ЙазхIкIкIыпI ауат! Швыуа аджвы зынла 

йгIайдырма ауаъа йану? ЙазкIкIыта йырхъвых, таразума ушазхъвыцыз. АчIвыйа 

ари аъамапсыма йазыргвалу? 

Тшпсщара дакъикъа  

Айшва йгIаквхIыргылтI зымгIва. (тшхъдыркIитI) 

Абаста, адзырдза гIагIгитI хIа (йыгIвитI йъагылу) 

ЙгIаквхIцIитI ахIатлыуа (йхъапалитI) 

ШвгIай зымгIва швгIахIрайгвитI (рнапIква гIадрауитI) 

ХIайшва йыквгылу хIгьайгьдзум хIа! (йгадрайгвитI) 

-Буратино дмащыуитI. ШвгIай бутерброд хвша аквта йыхIтпI. (асабиква айшва 

йадзхъачIвитI). 

АбжьагIвы ауат амса хIваспаква рзишитI, йдйырбитI ачIахъва тшыт арма напIыла 

йшнарахвуа, агъьмала –ахIваспа, ахвша ачIахъва йахьырщитI. (ахвша абжьагIвы 

ачIахъва йырзаквицIитI). Асабиква бутерброд рчпитI. АбжьагIвы ауат 

дырцхърагIитI, цкьата йшчуш гIадйыргвалашвахитI, йыртшхъвитI йа абжараква 

дйырбитI Буратино йыхьызла. 

- Ужвы швбутербродква пшдзата атамщакьква йыртахIцIапIта Буратино 

дхIрысаспI. 

-  Абазаква рызкъ щарда рымапI, ауыса хвыц «Абаза рызкъква» шваздзыргIвы, 

швсыцта йатахIхIвахпI ауыса хвыц. 

Дзырдза, баста, жьычIв, хырчIвы, 

КвтIужь, мамырса, квтагъьджь, ашвы, 

Мгьал, чамыква, цца, чамгъвыр… 

Датша йыъугьи швшвырдыр. ЧквтIу Микаэль 

- Асабиква, ачIвыйа амхIачIва хвыц йазыгIгвалу, амхIачIва ду, авилка? (абжьагIвы 

асабиква рджьауапква найырхъахитI). Ацкьара чара даквчважвитI. 

АпхьарасахIат аитог: 

АчIвыйа ачага ъамапсымаква йазыргвалу? Ауат ушпарылаъабуш? 

 

АпхьарасахIат 17. Атема: «Сара с-Псадгьыл хвыц» 

Амурад: асабиква Псадгьыл хвыц ззырхIвауа йамгIану йазыбжьара, дзачIв 

гIвычIвгIвысызлакIгьи Псадгьыл хвыц шйыму   рылархIвауа, Псадгьыл хвыц 

ззырхIвауа ауи дъагIадрийыз, йчIкIвынхъа ъайгаз ашIыпIа шаъу, хI-Псадгьыл 

аджьащахъвартаква йрыхаргIвазара, дасу йтдзахьызи йаба йыхьызи рдырра 

рыбагъьара.  

Адгалра: рахъва йгIалху «ахарчыч джьащахъва», асуратква «Сара сыкъала», 

йтIату ауыхвагIв ахъвмарра ахъазла «АуыхвагIвчва». 

АпхьарасахIат акIвшаща: 

-Асабиква, уахьчIва сара схъазыта сгьгIамитI, сыгIвзачкIвын дсыцпI. 

-ДгIажвдырстI ауи- 

Ласыта йгIасашвхIв,  

ЙамгIан топйа арахъва тIатIа йгIалху? 

Ауи аколобок йапшпI, ацIыхъва ауырата…(харчыч-клубок). 

Агвып ахарчыч гIагIвнагьажьитI. АбжьагIвы ауи напIыла йгIалахвитI, ллымхIа 

йадылцIитI. 

-Ахарчыч сальам гIашвнахIвра йгьи йшвабадырра атахъыпI. ЙшпахIчпуш щта 

ауи? (ахарчыч азаджв-азаджв йышвтхуамца сальам абашвхитI, швыхьызгьи 

швтдзахьызгьи швхIвитI). Асабиква, уахьчIва хIара хIцри кытла ныкъвара 

хIджвыквылуаштI. Ахьыз ачIвыйа хIара хIкыт? 

-Аныкъвара апны йгIахIцхърагIуштI йджьащахъву ахарчыч. Ауи азцIгIара 

гIашвнатуаштI, швара джьауап ашвтхуаштI. Асабиква, ужвжвы швара зымгIвагьи 

швыхьызкви швтдзахьызкви швхIватI. ДзачIвыйа ауат гIашвызтыз? (ан-абачва). 

ЙанбакIву ауат ангIашвырт? (хIангIадри) 

(АбжьагIвы асабиква ахарчыч кьазу йритуамца азцIгIараква рджьауапква 

дйырхIвитI)  

-ТамампI. ТгIачвипхьадза, гIвычIвгIвысипхьадза ахъатачIв гвыргъьахъвква 

(праздник) рымапI. Йзапш гвыргъьахъвйа рыцIа йхъаду? (дангIадрийыз амш). 

ЙангIадрийыз амш агIвычIвгIвыс йакIвымкIвагьи йрымапI. ДзачIвыйа ужвыгьи 

ауи апш мшы зыму? (асабиква рджьауапква). ЙангIадрийыз амш рымапI 

апхьагаква, ахъвмаргаква, атыдзква, акытква. Акытква, агIвычIвгIвыс йапшта 

хьзы рыртитI, акыт абзазагIвчвагьи акыт амш дыртлапIитI.  

-Асабиква, йгIасашвхIвстI, агIвычIвгIвыс дъагIадрийыз, дъагIадзынгылыз 

ашIыпIа йшпапхьауа? (Россия, Псадгьыл, Псадгьыл хвыц). Ажваква Псадгьыл, 

Псадгьыл хвыц йгIарныцIуа ачIвыйа? (Псадгьыл-агIвычIвгIвыс дъабзазауа 

акъраль акIвпI, Псадгьыл хвыц- агIвычIвгIвыс дъагIадрийыз, дъагIадзынгылыз 

акIвпI.).  

-Швара шв-Псадгьыл хвыц ахьыз гIасашвхIвстI. (акыт ахьыз). АчIвыйа швкыт 

апны йаъакву, йтагылу? (апхьартаква, аткванква, айъазартаква). 

Ахъвмарра «Ажва нардзахстI» 

Асабиква гIвгвыпкIта тшыршитI йгьи абжьагIвы йхIвауа ажваква йрыквшвауа 

ажва рызгIархъвыцитI. Аурамква йшпаъу? ... (йгъагъапI, йцIагIвпI, йауырапI, 

йпшдзапI). 

Атыдзква йшпаъу? (ЙхIгIапI, йсгIапI, йшIыцпI). 

Ахъвмарра «Йауи-йамуи» 

АбжьагIвы асабиква гврыхвата йаздзыргIвныс, ажванахъакI райхIвитI. Ауи 

таразта йхIвузтын, асабиква рхъаква рчпитI йгьи йырхIвитI «щта-щта-щта», 

йтаразмызтын рщапIквала йаквситI йгьи йырхIвитI «Момо-момо-момо». 

-ЙауаштI акъапщы кIкIауата амгIва уахъыс. 

-ЙауаштI апахь апны цIли хIврапшдзи йлауцIа. 

-ЙауаштI амгIващ апны кIанифат чва кIарышв.  

-ЙауаштI йкъагIауа ахIврапшдзатара угвы йалахIауа уапшырныс. 

-ЙауаштI ахIвращацара уыквныкъва. 

-ЙауаштI аурам апны уцIры. 

-ЙауаштI азаджв-азаджв йыхъазла угвапазлара. 

Ахъвмарра «ХIара хIуыхвагIвпI» 

(Асабиква абжьагIвы йанихIвара ахъвмаргаквала тдзы аквырцIауа йалагитI) 

АпхьарасахIат аитог: ХIкыт ахьыз ачIвыйа? АчIвыйа ужвыгьи уахьчIва 

йгIажвдырыз? 

 

АпхьарасахIат 18. Атема: «АцIлауатра апны» 

Амурадква: асабиква ашвырква йрыхаргIвазара (чIва йгьи хIа). Ауат ашвырква 

рыхьызквала йалыхра, рквпшыра, рчва, рхъгIара, рфгIвы рзалыхуата йбжьара, 

ажва «ашвырква» гIадрысабапуата йазыбжьара. 

Адгалра: ашвырква тата мартан (чIви хIи), ашвырква зну асуратква. 

АпхьарасахIат акIвшаща 

-Асабиква, уахьчIва хIара ацIлауатра хIцуштI. Йжвдырума швара цIлауатра 

ззырхIвауа? ТамампI, ауаъа швыр гIазшIалуа ацIлаква гIайитI. Ашвырква 

швабыжта йсабаппI, ауаса йануфуш апхъала йджвджвара атахъыпI. Швырта 

йжвдырквауа швхIвастI. 

АбжьагIвы ашвырква рмуляжква асабиква йдйырбитI, дгIарыквчважвитI. 

Асабиква ауи йхIваз рхIвахитI. 

Тшпсщара дакъикъа 

ТIима! ТIима! Уа 

АтшгIва бпсама? 

Са снапшагапшын пIайкIгьи йыгьзымбатI! 

ТIима, ТIима уа 

ДгIагра бгьымцама? 

Са снапшыгIапшын 

АпщырхIа гьысмаутI. 

ТIима, ТIима уа 

Аджьма бырчама? 

Са снапшыгIапшын 

Аджьма чкIвын гьсымбатI 

ТIима, ТIима уа 

КIара гьбымфама 

Са снамцIастI-гIамцIастI 

Жьи басти кIынсцIатI. 

Ахъвмарра «ЙгIадыр йзапш швыру ахъгIарала» 

-Асабиква, ужвы ашвырква зту амартан йшвшвра атахъыпI.  

(АбжьагIвы швырква зту амартанква рзишитI) 

ШвызгIвадахатI, асабиква! 

АпхьарасахIат аитог: АчIвыйа цIлауатра ззырхIвауа? Швырта йжвдыруайа? 

 

АпхьарасахIат 19. Атема: «Бна. ЦIла. Кыб.» «АцIлакви акыбкви» 

                                  

Амурад: асабиква цIли кыби рзалыхуата йбжьара, ауат йызлапшуи (щайдза, 

бгъьы) йызлапшыми (ацIлаква махъвдакIпI йрыму, акыбква йырщардапI). 

Асабиква рчважваща тшауацIнарыхра. АуатралыцIква рыхъазла йырдыруа 

адырраква йалархIара. 

Адгалра: асхемаква «цIла», «кыб», ацIлакви акыбкви зну асуратква. 

АпхьарасахIат акIвшаща: 

АбжьагIвы асабиква дрызгIапхьитI К.Д.Ушинский йгIахIвахра «АцIлаква 

рамакIра (баз)»: 

«АцIлаква баз йацастI: рыцIа йагъьу? Абар аджьычIв йахIвитI: «Сара ацIлаква 

зымгIва срахIпI(царь)! Сыщайдза цIолата адгьыл йылапI, смахъвда хкIвыршаракI 

йнадзитI, сыкв ажвгIванд йапшитI, сбыгъьква йтырсапI, скъвадамаква айха 

йгIалхпI. Сара апшачвгьа сгьнанаркъвуам, аквашуа сгьарыхъвум».  

ЙагIатI ачIвацIла аджьычIв штшартшхъвуз йгьи йахIватI: «Тшумыртшхъван ауи 

аъара, аджьычIв, ушдуула йгьи ушшвпIула: уара йгIаушIалуа хIварасапI, ахIваква 

аргвыргъьитI, сара счIва къапщыпI, ахI йайшваьи йхвындыргылитI» 

АмзагIв йдзыргIвитI, амыгъ акв аркацитI. «Зны швашIас,-ахIвитI,-

тшшвмыртшхъван, агъны гIайырквын, агIвыджьгьи къьатаIамазта швгылазлуштI, 

сара сгвыр удзышваква гIанхуштI; сарадъа ашIыпIа хьшвашваква рпны аугIа 

бзазаща гьрымам, сара ахIаквква мца тасцIитI, тдзы сыргылитI». 

-Асабиква, швара швшпазхъвыца, йзапш цIлайа рыцIа йагъьу? 

АбжьагIвы асабиква асуратква дйырбитI, асуратква йапшым ацIлаква 

рныпI(аджьычIв, ацIыхI, мзагIв, мшIайша, псахъва, адгьылраса(каштан)). 

Асабиква, ачIвыйа ацIлква злапшу йгьи йзлапшым? АцIлаква абауба ауашйа? 

(абна апны, акъалаква, апаркква, асуратква рпны, асабигIзартаква, ауасамца) 

АбжьагIвы асабиква йдйырбитI ацIи акыби рсхемаква. 

-Зъара махъвда амайа ацIла? 

-Зъара махъвда амайа акыб? 

АчIвыйа йызлапшу ацIли акыби? (акъвадамаква, абыгъьква) 

Ахъвмарра «Таразта йщтIацIа» (асабиква ацIлакви акыбкви рсуратква 

гIарахвуамца асхемаквала йщтIарцIитI) 

Тшпсщара дакъикъа 

Шыла рхвытI, мажвадза питI(напIыла ашыла ахвра йашIпшитI) 

Альакъвым зымгIва азпшитI. (агIвынаквала тшхъдыркъьитI 

Шша гIашитI, ШахIым дашшитI (рнапIква йауырщтуа, йацырхIвитI) 

«ШвгIаласха, Шамель дсызпшитI» ХIачвыкъва А 

Ахъмарра «Йзапш цIлайа абыгъь зчIву» 

АбжьагIвы асабиква асуратква рзишитI. Асуратква йапшым абыгъьква рныпI. 

Асабиква йгIардырра атахъыпI абгъьы зчIву ацIла, ахьызгьи рхIвара 

атахъыпI(ацIахI абгъьы, апсыгъ абгъьы, аджьычIв абъьы) 

АцIлаква рныкъвара «АмгIва джьащахъвала» асквш агIамтаквала 

АбжьагIвы асабиква йгIадйырхIвитI асквш агIамтаква рпны ацIлаква 

штшырпсахуа. Ауат азцIгIараква рититI: 

-Йзапш цIлайа зыбыгъьква гIанхауа? (амзагIв) Абыгъьква ангIакIапIлахуа азаман 

йшпапхьауа? (быгъькIашвшвамта) Йзапш цIлайа абыгъьква зымгIва рцIыхъва 

йангIамалуа? 

АпхьарасахIат аитог: Асабиква, ачIвыйа уахьчIва хIызквчважваз? Йзапш цIлайа 

йжвдырквауа? 

 

АпхьарасахIат 20. Атема: «Мачва» 

Амурад: асабиква ачага мачваква злацапшым рызгIауата йбжьара, ачага мачваква 

рхъвква рзалыхуата йбжьара, суратла ащтацаща амата йынхауа йбжьара, 

рыбызшва тшауацIнарыхра. 

Адгалра: йапшым ачага мачваква зну асуратква. 

АпхьарасахIат акIшаща:  

АбжьагIвы амольберт йхвынлыргылитI йапшым ачага мачваква зну асуратква.  

-ХIшпапхьа ауашйа арат зымгIва ажвакIла? (Чага мачва) 

АчIвыйа ачарта апны рыцIа йщарду: чага мачва йа тамщакь? Чага мачва йа вилка? 

АбжьагIвы ужвыгьи зны йрыбагъьитI асабиква ракъыль апны ачага мачваква 

рыхьызква. 

Ахъвмарра «Тамамта йхIва» 

АбжьагIвы кьазу-кьазу асабиква атоп рзауищтуамца азцIгIара рититI: ачIвыйа 

йырчпауа? Асабиква джьауап гIартхитI. 

Акаструль апны …. (йыржвитI), атаба апны…(йдрыдзитI), квпIила… (дзы 

рыжвитI), тамщакьла …. (йчитI), хIваспала…(йпкъитI), 

чайныкьла……(йгIатарчвитI), хвшатара…(йтарцIитI), фачыгIвтара…(йтарпситI). 

Ахъвмарра «Ажванахъа нардзах» 

АбжьагIвы асабиква чага мачва зну асуратква дйырбитI. Ауи ажванахъа ахъа 

йхIвитI, асабиква ауи надырдзахра атахъыпI, дасу йыму асурат йаквшвауата. 

Ачарта апны йаъапI… (фачыгIвтара, квпIи, мхIачIва…) 

Сара йгIасахвтI… (фачыгIвтара, квпIи, мхIачIва...) 

Сара сапшитI… (фачыгIвтара, квпIи, мхIачIва...) 

Сара йшвасхIвуаштI … (фачыгIвтара, квпIи, мхIачIва.) ахъаз. 

АбжьагIвы сабипхьадза азцIгIара йыйтитI, асаби асурат йану ачага мачва ахъазла 

чвапшырахьыз азгIайхъвыцитI. 

Ахъвмарра «АчIвыйа йаъахым» 

АбжьагIвы асабиква дрыцхъвмаритI, ауи асуратква дйырбитI, уацIыхъван 

асабиква рылаква хъыргIвитIта, асуратква рыуа закI нихитI асабиква ауи йаъахым 

ахьыз рхIвитI.  

АпхьарасахIат аитог: Йзапш мачвайа уахьчIва хIзыхагIвазаз? АчIвыйа чага 

мачва йазыргвалу? 

АпхьарасахIат 21 Тема «АчгIвычаква» 

Амурад: АчгIвычаква агIвычIвгIвыс йбзазара апны йамгIану, асабиква 

ргIвычаща, агIамтаква йрыквыргIапста, тамамта тшрызгIвычауа, рыбызшва 

тшауацIнарыхра, ракъыль рыбагъьара, рылшараква йалархIара, рквпшыраква 

тыбгIата йчпара. 

Адгалра: акарточкIаква ачгIвычаква рсуратква аныта (спорт йаквыргIапсу 

ачгIвычаква, анхара чгIвычаква) 

АпхьарасахIат акIвшаща: 

-Асабиква, уахьчIва хIара ачгIвычаква хIрыквчважвуштI. ЙгIасашвхI, йшпаъу 

хIчгIвычаква? (асабиква рджьауапква). ТамампI запш гIамтазлакIгьи ауи 

йаквыргIапста тшугIвычара атахъыпI. Йаргьи амш шаъу уырхъвыхта ауи 

уаквыргIапста тшугIвучитI. 

-АгIвычIвгIвыс чгIвыча йымазлара тахъыпI. Ауи хIчажь гIанахчитI йанхьту 

хIарпхитI, йаншуару амара хIгьанарыбылуам, (асабибжьагIвы акIарточкIаква 

дйырбитI агIамтаква рпсахща гIанарбауа - сы гIасуа, ква гIаквауа, амара гIапхауа. 

-АчIвыйа йыжвбауа ари асурат апны? (сы) –Запш гIамтайа ауи йызквыргIапсу? 

(гъны). Запш чгIвычайа агъныла йынкъвыгIгауа? (узырпхауа) – Гъын чгIвыча зну, 

асуратква сшвырба. Швырпшы акIатIочкIаква! Таразта йгIалшвхма? АчгIвычаква   

рыхьызква швхIва.  

Ауи апшымца ахьарат агIамтаквагьи йахъарцIауа ачгIвычаква гIалыркIгIауа 

асабибжьагIвы азцIгIараква рзыйырглитI. 

Ахъвмарра «ЙчIыду апкъыгIва» 

Рхъа йахъарцIауа: (ахъылпаква, акIасква, ачрыкъвква). АмгIаква: (ботинкIа, 

пальто, туфля). Учажь ачгIвычаква: (куртка, кIьагва, айква, кепкIа) Асабиква 

йчIыду апкъыгIва гIалырхитI, ауи йгIалырхыз йызчIыду цри бызшвала агвып 

йрархIвитI. 

Ахъвмарра «Амодельерква» 

-Ужвы сара йапшым ачгIвычаква швсырбуштI, швара ауат ръачIвагIа гIасашвхIв 

(йапшым аъачIвагIаква рынхара чгIвычаква гIадлырбитI, асабиква ауат зчIву 

аъачIвагIа рхIвитI, -айъазагIв, мацIаугIвы, амцарычвыгIв, полицейскIа). 

- Ари ачгIвыча зшвызцIауада? АчIвыйа амцарычвыгIв йчгIвыча ауаса йзаъу? 

(дгIанахчарныс ахъазла). Анхара чгIвыча агIвычIвгIвыс йынхара апны акIвпI 

йъашвицIауа.Даргьи ауи апш ачгIвычаква аъачIвагIачгIвыча (спецодежда) –хIва 

йапхьитI. 

-МацIаугIвы йчгIвыча хIшвыррхъвых! АчIвыйа ауи злалу? (асабиква 

рджьауапква). -ЙгIасшвырба акарточкIаквала дасу йъачIвагIа йаквыргIапсу 

ачгIвычаква. -Дызда ари апш аъачIвагIчгIвыча нкъвызгауа? (жакIьасагIвы, 

ауыхвагIвчва, амашинанкъвцагIвы, айъазагIв, атигIвы). 

-ШвызгIвадахатI! Бзита уанынхара амщтахь, тшпущара утахъхитI, ужвы йгIашвау 

ачгIвычаква аугIа тшпщара йызлацауа? Абыхъв йызлахъалуа, атенгьыз апны 

йызлацауа акарточкIаква йгIарылшвх. 

Тшпсщара дакъикъа. 

Апхъа заман ахъамква (шуба) дара-дара йырдзахуан, ауат йшырчпуз ужвы 

йгIахIырбуштI. 

Нана ауасчва лырчIвитI(рнапIквала ачIвчIвра гIадырбитI) 

ЙлырчIвитIта, йлырхъвчIитI. 

ЙлырхъвчIитIта хъамыта йылчпитI. 

Ахъвмарща «РыцIа йпхайа?» 

АбжьагIвы асабиква гIвгвыпкIта йшитI(ачкIвынчвакви, апхIвыспакви) асуратква 

йапшым ачгIвычаква зну алырхныс хачIвыта йырзыйырглитI. 

АпхьарасахIат аитог: 

АчгIвычаква йшпалырхуа? АчIвыйа анхара чгIвыча ззырхIвауа? Агъныла 

(апхынла, адзынла, агIапынла) ачIвыйа йыршвырцIауа? 

АпхьарасхIат 22      Тема «АъачIвагIаква» 

Амурад: асабиква аъачIвагIа йаланакIуа   рдырраква рыбагъьара, рылшараква 

йалархIара, агIвычIвгIвыс йъачIвагIа йаквыргIапсу анхагамачваква 

йгIадрысабапуа гIалкIгIара, аъачIвагIаква хвы аквырцIауа йбжьара. 

Адгалра: апкъыгIва суратква йапшым аъачIвагIаква аныта, анхагамачваква, топ. 

АпхьарасахIат акIвшаща: АбжьагIвы асабиква азцIгIараква рзыйырглитI. 

-ЙышвмгIанхушйа швандухара?  АгIвычIвгIвыс ъачIвагIа дзазыбжайа? Атрактор 

нкъвызцауа йшпайыпхьауа? (тракторист), ЗымгIва йырбзихахитI? (айъазагIв), 

апхьара йазибжьитI? (арыпхьагIв) 

Ужвы йсырхъвыхуаштI, запш ъачIвагIаквайа йыжвдыруа?  

Сара сзымацIауитI, аугIа сырчитI. (мацIаугIвы) Сара сдзахитI. (дзахгIвы) Сара 

асуратква згIвитI. (суратчпагIвы). Сара апахь спситI (акIьадыгвпсагIвы). Сара 

тдзы аквсцIитI. (ауыхвагIв). Сара аткван стйитI (тквантес, тигIвы). Сара хъабра 

сзыпкъитI. (хъабрапкъгIвы). 

Ахъвмарра: «Дасу дъанхауа гIадыр» 

АбжьагIвы асабиква атоп йырзауищтитI, ажванахъа цри бызшвала 

йнадырдзахныс дрыхIвитI. АуыхвагIв дынхитI…(ауыхварта). АрыпхьагIв 

йайрыпхьитI…(апхьарта). АтигIвы дынхитI... (аткван). АбжьагIвы 

дынхитI...(асабигIзарта). 

Тшпщара дакъикъа. 

Топ, топ, топ  

ДхъапалитI хъатоп, 

Топ, топ, топ 

Ухъапал, шIапал сара стоп. 

Ухъапал дута, ухъапал хвыцта, 

Аныла уыцкъьа, арыла уыцкъьа 

УъацалакIгьи са уызбапI. 

УъацалакIгьи са снадзапI. 

Ахъвмарра «Анхагамачваква алыхра» 

АбжьагIвы асабиква йрайхIвитI, аъачIвагIаква рынхагамачваква амаджьан 

йшалайырпIатIаз, асабиква ауат йалырхра шатахъу. Асаби аъачIвагIа зну асурат 

гIарахвитIта ауи йаквыргIапсу анхагамачваква гIарауитI йацырцIитIта 

йдыркIьыдитI. 

АпхьарасхIат аитог: ХIызквчважваз ачIвыйа уахьчIва? АъачIвагIаква гIасашвхIв. 

АпхьарасахIат 23      Тема: «УнагIва бзазага» (мебель) 

Амурад: аунагIва йгIакIвзыршауа, рыхьызква рзыхIвауа, ауат ргIарысабапща цри 

бызшвала йызгIаквчважвауа йбжьара, рзгIвадара йалархIара, рыбызшва 

тшауацIнарыхра, цри бызшвала йабгу ажванахъала йчважвауа йбжьара.  

Адгалра: акIьанджь Мышва, йапшым апкъыгIва асуратква, йрылаушауа 

апкъыгIваква: акубикква, Лего-хъвмарга. 

АпхьарасахIат акIвшаща:  

Асабиква айшва йгIадзхъаглитI. Айшва апны йапшым атараква хвынгылапI. 

-Асабиква «ХмышвакI» атурых йалу Амышвахвыц сасра йхIызгIайтI. Ауи хIара 

йгIахIыхIвитI, рунагIва рыунагIва бзазагата йрымаз гIахIаухырныс. (арымдзаква, 

айшва, ачварта). ХIшпацхърагIуш Мышва?  Йабартиуа ари апш абазазагаква? 

(асабиква рджьауапква). Ауи апш ъартиуа аткван мебель ткван –хIва йапхьитI. 

Мебель ткван аугIа йапшырныс, йыргвапхауа гIалырхныс ахъазла аткван ауацIа 

йыртиуа абзазагаква йаладыргылитI. ЙанырхвгIара йамцIыхта унагIва 

йуызгIаргхитI. АунагIва апны ауат амцIауцIахра атахъыпI. 

АбжьагIвы атараква айшва йыквглу асабиква йдйырбитI.  

-ХIашвырпшы аткван йхIызгIаргыз, швара аунагIва абзазага йамцIашвцIара 

атахъыпI. АсабибжьагIвы атаракI айшва йауата пщщапIыкI йгIатихитI (лего-

хъвмарга йгIалху йаъарата), уадыргIвана айшва ахъарпа датша таракI йгIатихитI. 

-АчIвыйа арат ахъвквала   йузамцIацIуш? (айшва). Айшваква ачIвыйа йзлапшым? 

(асабиква рджьауапква) –ТамампI, азджьакI айшва йъаквчауа айшвапI, айшва 

хвыцква книгакI, йа журналкI йыквуцIауата уыквыгIвуа йгIаурысабапитI. Ауи 

йызквгIвуа айшва-хIва йапхьитI. Апхъала хIапхъанчIвиква анбзазуз 

йгIадрысабапуаз айшва швапшы (асурат ддырбитI), ауи хщапIык акIвын йамаз, 

ауи гвыбзыгъата йгIархъвыцтI хIапхъанчIвиква, ахщапIыкI анацIу айшва 

йъауыргылракIгьи зынгьи гьхъкIьуам. Асуратква астолква, апхъанчIви айшва, 

йапшым гIарысабапща асабиква йыдлырбитI.АчIвыйа ауат йызлапшым? 

Йызлапшыйа? 

  Ауи йапшымца асабиква абжьагIвы дрыцта арымдзагьи амцIарцIитI. 

УадыргIвана арымдзи акресло ачпащи ашIдырпшитI. Рымдзагьи квчIвартапI, 

акреслогьи квчIвартапI, ачIвыйа ауат злапшым? (асуратква йырпшитI). Акресло 

тIатIапI, арымдза квчIварта багъьапI.   

ЙцIыхъвахауа атара йгIатырхитI, ашвква, асыра   бльынква.  

-АчIвыйа аратла йузычпуш? Ауат ахъвквала асабиква асыра адыркIылитI. 

Айшва йазыркIкIыз амебель йапшитI, йнамхъауала абжьагIвы дразцIгIитI. 

-Ужвгьи ачIвыйа Мышва йатахъхуш? 

-ТамампI, йызквчвуаш атахъыпI. Йзыквчвуата ачIвыйа ъамапсымата йхIыму? 

(чвартагъвы, диван) (асуратква йырпшитI). Йызлапшымйа адивани, ачвартагъви?  

-Ужвы хI-Мышваква зымгIва йатахъу рымапI: амами апапи ррымдзадуква, 

Мышвахвыц рымдза хвыц, йызквчуш айшва, Мышвахвыц аквгIвуаш айшва хвыц, 

ачвартагъвква, асырагьи ртапщакьква зтагылу, рчгIвычаква зкIнырхIуш 

ашкIафгьи. Мышвахвыц ахъазла шкIафхвыцгьи хIчпатI. 

Тшпсщарадакъикъа. 

Айшва йгIаквхIыргылтI зымгIва. (тшхъдыркIьитI) 

Абаста, адзырдза гIагIгитI хIа (йыгIвитI йъагылу) 

ЙгIаквхIцIитI ахIатлыуа (йхъапалитI) 

ШвгIай зымгIва швгIахIрайгвитI (рнапIква дрыхъынхIвитI) 

ХIайшва йыквгылу хIгьайгьдзум хIа! (йхъапалитI) 

Хъвмарра «Асурат азкIкIых» 

ДасузлакIгьи 8-I0 лабатшытква йымапI, асурат йану алабаквала аквпшыра йчпитI. 

-Абар хIырцхърагIат а-Мышваква! Ауат швара йгIашвайхIвахIвитI! ХIашвырпшы, 

ачIвыйа хIгвып йыгIвну бзазагата (мебельта). Уахьпшра, йыурыцкьара атахъума 

амебель? (щта, уахьпшра, уазсакъхара атахъыпI). 

АпхьарасахIат аитог: -ХIызквчважваз ачIвыйа? Бзита швынхатI зымгIвагьи, 

швызгIвадахатI! 

 

АпхьарасахIат 24    Тема: «Гъны» 

Амурад: рдырраква ауацIыхра, агъныла аугIа рбзазаща, апсауышвхIакви 

апссгIачIвкви агъныла рбзазаща штшапсахуа йрызгIалкIгIауа, йзаквчважвауа 

йбжьара. Рыбызшва тшауацIнарыхра, ацацхърагIара рылархIвара. 

Адгалра: агъны гIанарбауа йапшым асуратква. 

АпхьарасахIат акIвшаща:  

-Асабиква щарда гьцIуам ацIлаква рыбыгъьква кIадырпIлахижьтара. Запытла ква 

гIаквун, запш заманйа ауат апсахраква ангIаншауа? (дзны). Ужвы апсабара 

шпатшапсах? (асабиква рджьауапква). Адзын амщтахь запш гIамтайа йгIаталыз? 

(гъны) ШваздзыргIвы агъны йаквыргIапсу ауысахвыц. 

Гъны, гъны, гъны! 

Атдзаквква сыла йхърыспI. 

Гъны, гъны, гъны! 

АцIла бабасынаква 

Ас шкIокIва гIаркIапIлитI 

Гъны, гъны, гъны! 

ХIгвал кIазкIаз уыршвитI, 

Саргьи ауаъа стагIвзитI.   Къвапсыргьан В. 

Ахъвмарра «Агъны апкъыгIваква» 

АбжьагIвы асабиква хачIвы рзыйырглитI: азаджв - азаджв атоп йзирауа, йаргьи 

атоп знапIыцIашвуа агъны йаквыргIапсу ажва йхIварныс. 

Ахъвмарра «АгIаншара аццIах» 

Асы шпаъу? (йшкIокIвапI, йпшкапI, йласыпI, йкIкIауа, йгIауылахуа) 

АцхIашвы шпаъу?  (гьаргьар, чвада, хьшвашва, багъьа, тIашв, йптшуа). 

Атларыджаква шпаъу? (асаби тларыджаква, йчIврыта, йхвыцта, йкъапщыта) 

Ахъамы шпаъу? (йпхапI, йхIатлапI, йдупI, йквайчIвапI) 

Тшпсщара дакъикъа. 

    Ауыса гIазквчважвауа агIаншарала асабиква йгIадырбахитI 

Гъны, гъны, гъны! (йгылата йымгIвайситI)  

Атдзаквква сыла йхърыспI. (рнапIква щтIырхитI) 

Гъны, гъны, гъны!  (армала, агъьмала тшхъдыркIьитI) 

АцIла бабасынаква (рнапIква щтIырхитI) 

Ас шкIокIва гIаркIапIлитI  

Гъны, гъны, гъны! 

ХIгвал кIазкIаз уыршвитI, 

Саргьи ауаъа стагIвзитI.   Къвапсыргьан В. 

АпхьарасахIат аитог: - Запш заманйа йахьчIва хIызквчважваз? ЙышпагIдыруа 

агъны агIаталра? Асквш шIыц амш запш гIамтайа йызквшвауа? 

АпхьарасхIат 25.  Тема «АпссгIачIвква»  

Амурад: апссгIачIвква ашIыпIа пхартаквала йпссгIауа йрыхаргIвазара, рдырраква 

йрылархIара, рыбызшва тшауацIнарыхра, цри бызшвала айчважвара 

йазыргвышхвара. 

Адгалра: йапшым апссгIачIвква рсуратква, агъынцIисква, ашIыпIа пхаквала 

йпссгIахуа апссгIачIвква. 

АпхьарасахIат акIвшаща: 

-Асабиква, ари жвгIауа йзбжьуда? (апссгIачIвква рбыжьква йырзаквлырглитI) 

ТамампI, апссгIачIвква. Запш пссгIачIвквайа швара йжвдыруа? Агъны ангIаталра 

апссгIачIвква зымгIва ашIыпIа пхартаквала йпссгIума? 

 Агъны йыцIыргауа йгIанхауа апссгIачIвква - гъынцIис-хIва йрыпхьитI. Ахьарат 

апссгIачIвква ашIыпIа пхартаквала йпйссгIитI. Ауат хIара хIыгъны ахьта 

гьырзычхIум. 

 ХIпсабара швабыжта йбайапI, йпшдзапI, хIшIыпIаква рпны пссгIачIвы щарда 

бзазитI. ХIпахьква, хIырхъаква, хIыурамква рпны хIара йгIбалитI апссгIачIвква. 

Ауат рыгIвараква ацIлаква рпны йкIнахIапI. 

АбжьагIвы асабиква йдйырбитI йапшым апссгIачIвква рсуратква. 

-Ари йапшу апссгIачIвква: къанджьа, къанджьагъра, хIвыхIв, цIис агъныла 

зджьарагьи йгьпссгIум, агъны рзыцIгитI, ауаса агъныла ауат фачIвыла йгIапситI. 

Ауи йгIалцIла хIара ауат хIырцхърагIара атахъыпI. АгIвычIвгIвыс ауат рыхъаз   

ачартахвыцква (кормушки) рзичпитIта ацIлаква йрызкIнихIитI. 

АсабибжьагIвы йапшым апссгIачIвчартаква (кормушка) ацIла йкIныхIата 

рсуратква дйырбитI 

Тшпсщара дакъикъа. -Асабиква акъырльуква ашIыпIа пхартаквала йпссгIахуа 

апссгIачIвква йрыуапI. Ауат йрыквыргIапсу ауысахвыц тшпсщарадакъикъата 

йхIшврычпа. 

АгIамта хьшвашва гIадзитI. (ахьта ащра йашIпшитI) 

Акъырльуква тшазыркIкIитI(йхъынхIвитI) 

Ауапчахв йала йгIахIпшитI. (рнапIквала апссгIара йашIпшитI) 

«Бзила, хIпссгIахитI», - хIва йгIацIритI. (рнапIква щтIырхитI) 

Ахъвмарра «Ацгви апсгIачIвкви» 

Асбиква рыуа азаджв «дцгвыпI», ахьарат пссгIачвIыпI, абжьагIвы йбжьыла 

«апссгIачIвква» пссгIауа йалагитI, ацгвы ауат гIанакIра атахъыпI, зрымдза 

йыквчIваз дгIахчахата йырпхьадзитI. 

-Асабиква, ауи апш апссгIачIвчарта (акормушкIа) швари хIари йхIшвыршвы, 

швапшы сара йшвызгIазгыз апссгIачIвчартахвыцква. Дасу швкъарандаш зигIваква 

гIашвахв, хIалагапI анхара. (абжьагIвы апссгIачIвчартаква асуратква рылайшитI, 

асабиква ауат ршвитI). 

-ШвызгIвадахатI апссгIачIвква рчартаква пшдзадзахатI. 

АпхьарасахIат аитог: - ЙгIахIшвыргвалашвах, запш пссгIачIвквайа агъныла 

хIшIыпIаква рпны йгIанхауа? АчIвыйа йгIанымхаквауа апхарта шIыпIаква 

згIалырхуа? 

АпхьарасхIат 26 Тема: «Спорт» 

Амурад: асабиква аджьгар ахъвмарща йазыргвышхвара, аспорт згIвадара 

шгIарыланацIауа гIаргвынгIвуа, йапшым апкъыгIваква йгIазлыху рзалыргауа 

йбжьара, рыбызшва тшауацIнарыхра. 

Адгалра: аспорт йаквыргIапсу ачгIвычаква ршвыта, хъыпага, атопква, агъьадза 

(обруч), аспорт йаквыргIапсу   йапшым асуратква. 

АпхьарасхIат акIвшаща: 

АбжьагIвы асабиквагьи аспорт гIвычаща рышвата йаквыргIапсу   апещ 

йнашылитI, ррымдзаква йрыквчIвитI. Араъа зынла ахъвмарга-лачыр гIаншитI. 

Алачыр: - Уа, йышпабзийыз! Швымш бзита, араса швызгIвычу жвдырума? 

Йшпажвбауа ахьари хIчгIвычаквала хIнагIв-гIагIв замуайа? Ауатгьи тынчдзата 

йхIышвапI! АчIвыйа йзамуаш? Швапшы! (ахъыпагала йхъыпитI, йкIыхIитI). Щта 

йгьауам ауи апш чгIвыча, ауи аспорт йаквыргIапсу аформа ухъазлара атахъыпI. 

АчIвыйа йачпахуаш ужвы Алачыр?!  

-ХIара хIузыцхърагIуштI, хIацхърагIапI алачыр?! (алачыр аспорт чгIвычаква 

артитI, йаргьи ауи ашвнацIитI). 

Йшпажвбауа асабиква, аспорт чгIвыча акIвымкIвагьи ачIвыйа ужвгьи йатахъу 

аспорт ахъазла? (атопква, агъьалква,  

-ачIвыйа агъьадзала йырчпауа? (йкIылситI, йдрыхъынхIвитI, йдрыгьажьитI). 

Асабиква агъьадза дрыхъынхIвитI. 

Атопла запш тшарыщцарайа йузычпуш? (йхъурышвтуа, йауыщтуа, 

йхъауырпалуа) АбжьагIвы асабиква йыцта топла йапшым атшарыщцараква 

рчпитI. 

Ахъвмарра «Йджьащахъву асуратква» 

-Асабиква йджьащахъву ахъвмарща акIвхIыршуштI. Асурат йану аспотсмен 

йычпауа гIаншарата хIара йгIахIырбахлуштI. АбжьагIвы гIвгвыпкIта асабиква 

йшитI, зымгIвагьи сурат закIы-закI рититI. Асурат йану аспортсмен йчпауа асаби 

йгIайырбахитI. 

 Тшпсщарадакъикъа. 

Арса швчпитI: -ЗакIы схIварыквын,- 

Швпахьла жвгитI швара швнапIква. 

Арса швчпитI са: «ГIвба схIварыквын,- 

Швхъахьла йжвгитI швара швнапIква 

Арса швчпитI са: «Хпа»,-схIварыквын,- 

ЙауацIышвхитI швыгIвнапIыкI 

Арса швчпитI са: «Пщба»,-схIварыквын,- 

ЙгIакIашврышвхитI швыгIвнапIыкI. 

ХIайда хIалагитI: «За-кIы!» - 

Швпахьла гъвгъвата швнапIква швкIы. 

«ГIвба-а!» - хъахьыла.  

«Хпа-а!» -дзхъала, 

«Пщба-а» -цIахьыла йгIажвг зынла… 

-ШвызгIвадахатI асабиква, ужвы «ЙгIадыр» ахъвмарра хIалагитI. Сара апкъыгIва 

ахьыз схIвитI, швара ауи асурат гIащтIышвхитI. Йаргьи гIасашвхIвитI ауи 

напIыла чпарума апкъыгIва, момкIва апсабара йачпаз пкъыгIвума? (АхачIвы 

дырхъйата йыупхьадзитI апкъыгIваква зымгIва йызквыргIапсу аналырхра). 

-Швара зымгIва бзита швынхатI, швызгIвадахатI. Ужвыгьи хъмарщакI 

швызсрахIазыртI.Сара ажванахъа ахъа салагитI, швара йнашвырдзахитI.  

УызгIвадара урыбагъьара ахъазла… (асабиква рджьауапква). 

Ахъыпагала …. (ухъыпитI). Атопла … йаситI. (асабиква рджьауапква). 

АпхьарасахIат аитог: АчIвыйа хIара аспорт азыгIгвалу? ХIызгIвадахара ахъаз 

ачIвыйа йхIчпара атахъу? 

 

АпхьарасхIат 27 Тема «Траспорт» 

Амурад: асабиква йапшым атранспортква шаъу гIаргвынгIвуа, йзлапшу игьи 

йагIвыргауа (амашинаква, автобусква, ахатла нкъвызгауа амашинаква) 

рзгIалкIгIауа йбжьара, адзы йхъу атранспорт, ахIауа йалу атранспортква, адгьыл 

йыкву атранспорт рзалыхуа ауат цри бызшвала йызгIарыквчважвауа йчважвауа. 

Адгалра: асальамшвъа атара, амультфильм Простаквашино (абаза бызшвала 

йатакIу «Атшпсщара мшква»), гIвхъвмарга машинакI-азакIы аугIа нкъвызгауа, 

азакIы ахатла нкъвнагауа (грузовик), атема йаквыргIапсу таблица, дидактика 

хъвмарща «Йпщбахауа чIыдапI» 

АпхьарсахIат акIвшаща: -Асабиква, Простоквашино йгIатыцIта сальамшвъакI 

хIызгIайтI.Сара ауи сшвызгIапхьапI. 

«Швымш бзита, асабиква! ЙшвзагIайгIвитI асальамшвъаква рыннкъвгагIвы 

Печкин. Ала Шарики ацгвы Матроскини тыдз шIыц дыргылныс мурад рчпатI, 

сара йгIасыхIватI зымгIва йыртахъу апкъыгIваква апочтала йырзысщтирныс. 

Авелосипедла йырзызгарныс йыгьсзахъвдаквымцIтI. АнбжьагIв Федор йапшым 

амашинаква шаъу, азджьакI адзыла йныкъвитI, азджьакI ажвгIванд йалата 

йпссгIитI-хIва йгIасайхIвтI. Сара снашвыхIвитI ауи рапшкву атранспортква 

рыхъаз йыжвдыруа гIасашвхIвныс, дасу йаларчпауа, аугIа йызларысабапуа. 

Швджьауап заспшитI.Печкин. 

-Асабиква хIишвырцхърагIа хIыгIвза! Велосипедла йапшым   апкъыгIа хIатлаква 

узаланкъвгушма? АчIвыйа ауат злакIвыргашауа? (машинаквала) Амашинадуква 

ауи апш ахIатлаква нкъвызгауа грузовой- хIва йапхьитI, абазала йыухIвузтын-

хIатла зланкъвыргауа амашинаква. 

АбжьагIвы асабиква йапшым хIатла зланкъвыргауа амашинаква рсуратква 

дйырбитI, амашина ласкви ауат алырхитI. Датша машина ласы (легковая) 

дйырбитI, ари запш машинайа? (цри бызшвала машина ласы). АугIа щарда 

нкъвызгауа амашинаква йызларыпхьауа? (асабиква рджьауапква). АугIа ауи апш 

амашинаква йанрыквчIву-пассажир-хIва йрыпхьитI.  

ЙашIхIшвырпшы арат амашинаква: 

 -амашина хIатла нкъвызгауа ачархква рыцIа йдупI, амашина ласы ацкIыс. 

- амашина хIатла зланкъвыргауала апхартшахъва, йапшым атдзы йадыргалуаш 

аъамапсымаква, амшIхIатлаква, айхаква аланкъвыргитI, амашина ласыла ауи апш 

хIатлаква гьанырцIум. 

-амашина хIатла амашинанкъвцагIвы дъаквчIвуши акузови акIвпI йзлалу, 

амашина ласы аугIа акIвчIвуши, багажники. 

- амашинаква нкъвызцауа йызлайыпхьауа –шоферпI 

-йабаквныкъвауа хIызквчважвакваз атранспортква? (адгьыл) 

-запш машинайа йгIайрысабапра атахъу Печкин? 

Тшпсщара дакъикъа. 

Зджьара уанцуш автобус бзипI 

Йъаутахъдзу уара уагитI 

АквчIварта тIатIаква тынчдзапI 

ЛашарапI, пхапI, сара йсгвапхитI. 

АсабибжьагIвы амагнит йгIалху агъвы асабиква йапырайырчIвитI. 

-Асабиква хIара хIаквчважватI, адгьыл йыквныкъваквауа амашинаква, даргьи ауат 

адгьыл йыквныкъвауа-хIва йрыпхьитI (наземный).  Ауаса Печкин ахIатлаква 

ъгIайгуа адзхъа йа агвал гIайпшIагылызтын, йычпахвашйа? Ауи рапшкву 

агIаншараква рыхъаз адзыла транспорт гIадрысабаитI. (абжьагIвы асуратква адзы 

атраспорт йгIанарбауата  дйырбитI). 

Абыхъв хIгIаква дырпIшIашварыквын Печкин, ачIвыйа йаъу ауи апш гIаншара 

ахъазла? (ажвгIванд атраспорт). Асамолетква, вертолетква. - ауат ажвгIванд 

йатранспортпI. 

-Ужвы асабиква Печкин йсальамшвъа йауацIыху джьауап гIгIвыхпI, ауи йгIалцIла 

хгвыпкIта тшыхIшапI, хIагвынгIвыпI дасу дзыцынхарныс зтахъу, шваздзыргIвы 

ахачвIы: 

-Айшва апны йапшым амашинаква рсуратква ыквпI, шврылапшта агвыпкI-адзы 

транспорт гIалшвх, йгIвбахауа агвып адгьыл амашинаква, йыхпахауа агвыпгьи 

ажвгIванд транспорт гIалшвхта асуратква швыркIьыда. 

-Йышпажвбауа Печкин йзыгушма ужвы атдзы зларчпуш аъамапсымаква? Запш 

машинайа ауат злайзыгуш? (асабиква рджьауапква) 

-Асабиква, асальамшвъаква зланкъвыргауайа? Асальамшвъаквагьи, газетквагьи, 

журналквагьи апочта йара йалкIгIата машинаква рымапI «Почта» -хIва йаныта. 

Йара ауи йапшу апочта айхамгIвалагьи, ажвгIванд транспотрлагьи йъатахъу 

йнадырдзитI.  

Асабиква Печкин йсальамшвъа йзыргIвыз ахъадырпитI йаргьи аджьауап 

йзауырщтхитI. 

АпхьарасахIат аитог: - АчIвыйа йаланакIуа аурышв ажва транспорт? (ауи 

зымгIва йызланкъвауа аланакIитI). Йшпалырхуа ауат? ШвызгIвадахатI, 

зымгIвагьи бзита швынхатI. 

 

АпхьарасахIат 28 Тема «ХI-Псадгьыл ахчагIвчва» 

 

Амурад: ХI-Псадгьыл амгIаны гIаргвынгIвуа, хI-Псадгьыл ахчагIвчва 

рныхIвамшы йгIаныцIуа, йзквыргIапсу йгIалыркIгIауа йбжьара, йапшым айсыгIв 

ъачIвагIаква йахаргIвазара, хI-Псадгьыл бзи рбауа, Псадгьыл ахчара 

йазгIашыкъта йбжьара, рыбызшва тшауацIнарыхра, айсыгIв ъачIвагIаква 

нкъвызгаквауа хвы рхъарбауа йрыладухауа йбжьара, асабиква йхахвата, 

ацацхърагIа рылата йгIадзныргылра.  

Адгалра: йапшым асуратква айсыгIв аъачIвагIаква гIанарбауа, топ, дасу 

йыздрахIазырыз акIарточкIаква (айсыгIвчва рпкъыгIвакI йынкъвыргауа 

гIанарбауа). 

АпхьарасахIат акIвшаща: 

-АсабибжьагIвы ауыса йазирыдзыргIвитI: 

Амара йасхатI, 

Амара кIкIитI, 

Амара йацIата 

ХIадгьыл фгIвырчитI 

Архъагьи гвыргъьитI 

Абнагьи кIкIитI 

Тынчта мамырта 

ХIа хIышта лгIвырчитI. 

-Асабиква ари ауыса гIазквчважвауа аугIа амамырра йшайгвыргъьауа акIвпI.  ХI-

Псадгьыл амамыр зхчауада? (ахчагIвчва)  

-АчIвыйа ауи ажва йгIаныцIуа? Тшабарбжьауа ауи апш ъачIвагIа? Дызда 

хчагIвыта йынхауа?  Февраль амыз запш ахъатIачв гвыргъьахъвыйа хIара 

йхIыртлапIауа (ахчагIвчва рымш февраль-23- абачва рымш) 

АбжьагIвы асабиква дрыцта а-Псадгьыл ахчара аъачIвагIаква гIаддыргвалашвитI. 

Ахъвмарра «ХI-Псадгьыл ахчара ъачIвагIаква» 

 Швпапа акъраль агIвынаква йхчузтын, ауи йыхьыз …(пограничникпI) 

Швпапа агъба даквчIва хIкъраль йхчузтын, ауи… (дморякпI) 

Швпапа асамолет даквчIва хIадгьыл йхчузтын, ауи …(длетчикIпI) 

Швпапа апарашютла асамолет дгIакIапузтын, ауи йыхьыз… (десантникпI) 

Адзы ацIахь агъба йныкъвауа апны дынхузтын ауи…(дподводникпI) 

Ахъвмарра: «Ажва рыпшдза» 

АбжьагIвы гIвгвыпкIта йшитI асабиква, йаргьи   ажвацгIай «ХI-Псадгьыл 

ахчагIвчва» чвапшырахьыз (ауат шпаъу?) рыцырцIарныс хачIвы рзыйырглитI. 

Агвып ажва щарда зхIваз айгIайта йыупхьадзитI. ХI-Псадгьыл ахчагIвчва… 

(йымчхъапI, йыпшдзапI, йдупI, хъацIара рылапI) 

Ахъвмарра «ХI-Псадгьыл ахчагIвчва йырзычпауа» 

АбжьагIвы атоп кьазула йырзауищтуамцара, азцIгIара рызйыргылитI: - АчIвыйа 

йырзычпауа ахчагIвчва? (йызхыситI, йзыдзцитI, йгIакIапитI, йчIапщитI, 

йазкIылпшитI) 

Тшпсщарадакъикъа «ЙзкIылсуа ащахIара» 

Асабиква йапшым ащIахIараква йыркIылситI, агъьадза йгIахъыкIвшитI, атоп 

тадрышвитI, аркъан йаквгла йныкъвитI.) 

АпхьарасахIат аитог: 

Запш мшыйа йахьчIва хIызкчважваз? Йшпаъу а-Псадгьыл ахчагIвчва?  

АпхьарасахIат 29 Тема: «Сара стгIачва»  

Амурад: асабиква атгIачва йаланакIуа рдыруа, йанакIвызлакIгьи ахIбачва ражва 

бжьагажвата йрыларкIуа йазыбжьара, рылшараква йрылархIара, ракъыль 

рыбагъьара, рыбызшва тшауацIнарыхра.                                                                                             

Адгалра: атгIачва кIартква, йапшым апкъыгIва суратква (кIьанджьы, чуан, бель, 

агвыдзаква (спицы). 

АпхьарасхIат акIвшаща: 

АбжьагIвы асабиква йрайхIвитI. 

-ЗымгIвагьи швгIагыл, апхъапхъа йчIвахитI зпынква-ахщачкIвын-хIва 

йзыпхьаквауа. УадыргIвана айшвчваква- хIва йзыпхьауа. 

Ужвы йчIвахитI пхIа –хIва йзыпхьауа, ужвы йчIвахитIпа –хIва йзыпхьауа. 

АтгIачва ахъаз айчважвара абжьагIвы йакIвйыршитI. 

-ДзачIвыйа атгIачва йаланакIуа? 

Дызда атгIачва йахIбу? 

ДзачIвыйа йайцIбу? 

Ахъвмарра «Сара сзачIвыйа?» 

АбжьагIвы асабиква акытчаква йгIардырырныс дрыхIвитI: Са йсмгIаныйа, сара 

санзыдзахуа бзита, сара санзымацIауа хъгIата, атурых щардагьи здыруа санаъу? 

(мамаду, нана). 

Сара сгIажвдыр: сара анхарта сцитI ансимшы, зымгIва йптшуа йсзычпитI са, 

афутболгьи сапшырныс чвгьата бзи йызбитI (аба, папа), (ауи апшымца абжьагIвы 

ахьарат атгIачва йаланакIуа рыхъаз асабиква азцIгIараква рзыйырглитI). 

Ахъвмарра «Дасу йтахъу» 

Асабиква дасу атгIачва йаланкIуа аугIа йбзазара апны йгаликIгIауа апкъыгIва 

асурат адзхъарцIитI (апхIвыспахвыц- акIьанджь, аба-бель, анана- агвырква, 

амама-чуан). 

Ахъвмарща «Ажванахъа нардзах» 

АбжьагIвы ажванахъа найырдзахныс асабиква хачIвыта йырзыйырглитI: 

Сара стгIачва…… 

Сара сан лгвы акъвпитI сара…. 

Папа швабыжта дгвыргъьитI…. 

Саща айцIба дчIвыуа далагатI…. 

Санду дгIанарахIатI… 

ХIдада сара… 

ХIпны сасра … 

ХIара хIтгIачва швабыжта… 

Амачвква ргимнастика 

РымачвчкIвунква гIадрыхъумцара араса йырхIвитI: 

Ари амачв-дада йакIвпI 

Ари амачв –нана лакIвпI 

Ари амачв-мама лакIвпI 

Ари амачв- сахща лакIвпI 

Ари амачв- саща йакIвпI 

Ари амачв –сара сакIвпI. 

АпхьарасахIат аитог: ЙгIахIшвыргвалашвах, ачIвыйа йахьчIва хIызквчважваз? 

АчIвыйа атгIачва ззырхIвауа?  

 

АпхьарасахIат 30     Тема: «Анчва рымш»  

Амурад: анчва рымш йамгIану гIаргвынгIвуа, йрылархIвауа, анчваква рахьыла 

гвчIагIв рымата, йрыздзыргIвуата, хвы рхъарбауа йбжьара. 

Адгалра: топ, асабиква ранчва ркIарт. 

АпхьарасхIат акIвшаща: 

-Асабиква йапхъахауа агIапын амыз ачIвыйа ахьыз? 

Запш гвыргъьахъв мшыйа йхIыртлапIауа? 

АбжьагIвы сабиква ажванахъа ацIыхъва надырдзахныс дрыхIвитI. 

Щымтадза йсызгIайуада сара? (санхъгIа, смама) 

Дызда йзхIваз- угIагыл ссаби? (санхъгIа, смама) 

Скаша йызыршыда щымтадза? (санхъгIа, смама) 

Счай гIасызтда йпхадза? (санхъгIа, смама) 

Са сангвыргъьауа ларгьи дгIакIкIауа? (санхъгIа, мама) 

ЗымгIва рацкIыс бзи збауа? (санхъгIа, смама) 

Ахъвмарща «Ажва рыпшдза» 

АбжьагIвы атоп асабиква йырзирауищтитI, ажва мама дрыпшдзара атахъыта 

хачIвы рзыйырглитI. 

Смама… (дпшдзапI, дхIальальпI, дпшкапI) 

Ахъвмарща «Мама йылзычпауа» 

АбжьагIвы атоп рзирауищтуамцара азцIгIараква рзыйырглитI. Атоп гIазкIуа цри 

бызшвала азцIгIара джьауап гIайтитI. 

Ахъвмарща «Мама лыхъаз ажва схIвитI» 

АбжьагIвы асабиква ранчва ркIартква гIадирахвитIта ранчва 

йгIарыквйырчважвитI. 

Ахъвмарща «Анчваква ръачIвагIаква» 

АбжьагIвы асабиква йрайхIвитI, амамаква аунагIва акIвымкIвагьи ащардагIв 

анхартаквагьи рпны йынхитI, ажванахъаква надырдзахныс дрыхIвитI. 

Мама ачымазагIвква лырбзихахуазтын, ауи дшпанхауа? (айъазагIвта) 

Мама асабиква алрыпхьызтын, ауи (дарыпхьагIвпI) 

Мама аткван апны дынхузтын (дтквантеспI) 

Мама амацIауырта дынхузтын (дмацIаугIвыпI) 

Мама асальамшвъаква лшузтын (сальамшвъанкъвгагIвы) 

Мама ддзахуазтын (ддзахгIвыпI) 

АбжьагIвы асабиква асуратква йапшым аъачIвагIаква йрыквыргIапсу 

апкъыгIваква дйырбитI, асабиква ауат зквыргIапсу гIарауитI. 

 

Тшпсщара дакъикъа.  

Асабиква ан аунагIва уысква йылчпауа йашIпшитI 

ХIан апахь лпситI щымтадза. 

УадыргIвана дмацIауитI хъгIадза 

Ауатра дталитIта драшвитI ласдза 

ХIчгIвыча пIайква лджвджвитI цкьадза 

Аткван йхIызлхвгIитI афачIвква 

ХIылджвджвитI, хIлырчитI,  

ХIщтIалцIахитI йанхъвлара. 

АпхьарасахIат аитог: 



46 
 

-Асабиква, запш мшыйа йахьчIва йхIыртлапIаз? ДзачIвыйа йахьчIва 

хIызквчважваз? Амамаква йырмгIаныта йынхауайа? 

 

 

 

 

АпхьарасахIат 31    Тема: «АгIапын»  

Амурад: апсабара апшдзара агIапынла апсахщаква рзгIалкIгIауа, агIвычIвгIвыси 

апсабари злапщылу йахарагIвазара, апсабара ахчара мгIан ду азырбауа 

йгIадзныргылра, рыбызшва тшауацIнарыхра, ракъыль йалархIара. 

Адгалра: топ, йапшым асуратква агIапын апсахщаква, апсабара гIанарбауата. 

АпхьарасхIат акIвшаща: 

-Асабиква уахьчIва швари хIари агIапын бна гIахIпшыхвырныс хIцуштI, ауи 

йгIалцIла хъвмарщакI швсырбуштI. 

Ахъвмарща «Гьарпагьаджь» 

Амакъым гIаситI, асабиква абжьагIвы дгIазпхьауа атекст йыцырхIвитI. 

-ШваздзыргIвы ари ауыса:  

ЙтыцIтI агъны амшхьшвашваква 

АгIапын гIаталтI 

АпссгIачIвкьахвква рашваква 

Гвыргъьарата йалтI 

Адуней лашарахатI 

Адуней пхахатI! 

АгIапын- гIаншарахатI 

АгIамта йачIвхатI. 

- Ужвы абна гIамдара хIджвыквылпI.АгIапынла абна швабыжта йпшдзахитI. 

Амара абна зымгIва йаланакIуа акыбква, ацIлаква, адзыхьква, апссгIачIвква 

йрайгвыргъьитI. ХIаргьи йгIахIайгвыргъьитI амара. Йшпаъу амара? (йдупI, 

йпхапI, йкIаркIаритI). ЗымгIва псы зхъу агIапынла йгIашIыхитI, йгвыргъьитI. –

Асабиква, абна апсахщаква гIасазхIвашда? АцIлаква акъагIара тшазырчпитI, 

алагIвыджква тшгIаквырпсатI, йапхъахауа абыгъь удзышваква ацIла йгIашIайуа 

йалагитI. Пша пхакI тшгIанаргвышхвитI- агIапын афгIвы гIахIатI. 



47 
 

-Асабиква, агIапынла йзбжьуда абна апны йыжвгIаз? (апссгIачIвква, ацIлаква, 

акъвадамаква, адзыхьква). Абна агIапын афгIвы гIанауахвтI.  Йшпаъу агIапын 

афгIвы? (ахIвра удзышва, ацIла йгIакъагIаз афгIвы, алагIвыджква рфгIвы). 

АбжьагIвы асабиква алагIвыдж йалырфгIвышвитI. 

Ахъвмарща «АгIапын азцIгараква» 

АбжьагIвы атоп асаби йзауылщтитI йаргьи азцIгIара йзылырглитI. 

-УахьчIва запш мшыйа? (гIапын мшыпI) Амара шпаъу (пхата йгIапхитI). АцIлаква 

шпаъу? (йгIакъагIатI). ХIурам шпаъу? (хIурам тыбгIапI). АхIврапшдзаква 

йкъагIума? (йгIакъагIитI).  

Тшпсщара дакъикъа. 

Асабиква абжьагIвы йыцта агIапын апсахраква атекст йшгIанахIвауа апшта 

йашIпшитI. 

ЙтыцIтI агъны амшхьшвашваква, 

АгIапын гIаталтI. 

АпссгIачIвкьахвква рашваква, 

Дара пшдзата йырхIвитI. 

Зычва йгIалцIхыз адаква. 

ЙыпитI, йбахитI. 

Адаква «рбаладаква» 

 АкIвар ацIадырхитI. 

ЙларцIахьаз ауатраква 

Аквапха йазпшитI. 

Амара акъуатраква 

НапIы-напI йашитI. 

Ахъвмарща «Теремок» 

Айшва апны апкъыгIваква рсуратква алапсата йщтIапI, азджьакI апсабара йачпаз 

агIаншараква, азджьакI агIвычIвгIвыс йчпаз апкъыгIваква. 

АбжьагIвы: -Атеремок йнаржьылитI асабиква зсуратква апсабара йачпаз 

апкъыгIваква зму, ауат рыхьызква ззыхIвауа. Асабиква ауат ашIдырпшитI. 

Ахъвмарща «Запшыйа йапхъу, запшыйа йцIыхъву» 

АбжьагIвы асабиква бзита агIапын йаквыргIапсу ажваква йшрыздзыргIваш 

райхIвитI. 

-Асабиква йысхIваз агIапын ахъазла таразызтын – «ТамампI» -хIва 

йгIасашвхIвитI, йтаразмызтын- «Момо, йгьтаразым» - хIва йшвхIвитI. 

-Апхъала агIапын гIайитI, уадыргIвана агъны. (момо, йгьтаразым!) 

-АцIхашвы ратыхтI, адзашвкIварква гIакIакIвкIвитI. –(тамампI) 

-Абыгъьква гIашIалтI, ацIлаква рбынджьаква гIачытI (момо, йгьтаразым). 

-АпссгIачIвква гIапссгIахтI, рыгIвараква рчпауа йалагатI. –(тамампI) 

АхIвынчIвква щардапI, аква гьгIамкватI. (момо, йгьтаразым) 

-Асабиква, зымгIвагьи швуатраква йлашвцIакваз швырхъвых, ауат шгIайуа. 

АбжьагIвы Къарча-Черкесс апсабара агIапын гIанарбауата асабиква асратква 

йдйырбитI. (абыхъвква, архъаква ркъагIара, ауатраква, агвалква, адзыхьква, 

абнаква). 

АпхьарасахIат аитог: 

-Асабиква хIабаъаныз йахьчIва? Запш заманйа уахьчIва хIызквчважваз? Запш 

гIаншарайа агIапын агIаталра злагIдыруа? 

АпхьарасахIат 32 Тема: «АгIвычIвгIвыс. Сабар сара сшаъу» 

Амурад: асабиква агIвычIвгIвыс йъапIтлапIкъ злалу йахаргIвазара, ауи йкъару 

злалу: дшзыгIвуа, дшызхъапалуа, уарад шизыхIвауа, дшзыдзыргIвуа, дшзычауа, 

ахьтагьи ашуарагьи шизычхIауа, закI нйыхьуа чхIарата йыму, псып 

шизынкъвгауа, ацацхърагIара йылата дгIадзныргылра, рыбызшва 

тшауацIнарыхра, ракъыль рыбагъьара. 

Адгалра: ачIат, дзы тачвата хстаканкI (азакIы дзыхъгIа, дзы амщата, дзы цIгIата), 

чIахъва тшыткI, дзы цкьа зту стаканкI, бамби зкIвыршу алабаква пщби йнадзауата 

(ватные палочки), шIарыцкьага, гIвбамбилабакI, азакIы адыхв йылщта, азакIы 

аджыш йгIацIдыркIвкIваз асок йылщта, ауат афгIвы шымдзуаш апшта зджьара 

йтата. АцхIашв тшыт, дзы пха стаканкI.Ауат зымгIва йхъгIвата асабиква 

йрымбауата йгылапI, абжьагIвы ауат апкъыгIваква рбыжьква асабиква 

йыдйыргIарыквын дара апкъыгIва шырзгIардыруаш ахъазла. 

АпхьарасхIат акIвшаща: 

-Асабиква, швари хIари гIамдара хIджвыквылуаштI, ауи хIъацуш акъраль ахьыз 

«АгIвычIвгIвыс» йкъраль хIва йапхьитI.  Швара джьащахъва щарда 

швыгIвзачваква, швыквлагIвчва рыхъаз йжвдыруаштI.  

АугIа гьапшым уырпшрыквын, азаджв дхвыцпI, азаджв дхIгIапI, азаджв 

дхIальальпI, азаджв дчвгьапI, ауаса зымгIвагьи хIызлапшу закIыпI: -

хIъаптлапIкъла хIапшыпI. АугIаква рыбыгIвквагьи, руацIалагьи йацапшыпI. 

Ауаса азджьакI щарданы йчмазагIвыпI, азджьакI йзгIвадапI. АзджьакI 

йхIальальапI, азджьакI чвгьапI. Йшпажвбауа асабиква, ауаса йзаъайа? (асабиква 

рджьауапква) Ауи йахьчIва йгIахIхIырдыруаштI. Датшагьи агIвычIвгIвыс щарда 

шитлакIьуа, шваргьи щарда швшзычпауа, адуней джьащахъва щарда 

швшзагIаныршауа хIаквгIашIасуаштI. Йшвымаджьащахъума?  Щта, хIалагапI, 

хIъаптлапIкъ, хIуацIа дакъикъапхьадза йгIахIцхърагIауа йхIыму хIаквчважвапI. 

АмгIанква «ъапIтлапкъ», «ауацIа» 

-АпсауышвхIаква хпата йшапI рыпкъ: хъа, пкъы (туловище), цIыхъва.  Ужвы 

агIвычIвгIвыс йыпкъ злалу хIапшыпI. 

-Умар, арахь угIай угIасыдзхъагыл. Хъа уымма? ЙуымапI! АчIвыйа хъа 

азыгIгвалу? (асабиква рджьауапква, хIхъвыцырныс, хIчарныс) Абар хIыпкъ, 

ачIвыйа ауи йаланакIуа? (асабиква рджьауапква: гвы, напIы, щапIы, мгва, бгъа). 

АбжьагIвы лхъабра дахьыситI-ари ачIвыйа? (хъабра). Швылаква хъыжвгIвата 

швхъабраква швырхьысстI. Ужвы псайспа швгIахъ, йшвнарыхьма?  

АчIвыйа ари злапхьауа (абжьагIвы йхъапахь дахьыситI) Хъапахь ауацIа йту 

ачIвыйа? ХъаквынцI. АчIвыйа хъаквынцI агIвычIвгIвыс йазигвалу? (хIхъвыцныс) 

Ужвы швылаква хъыжвгIвата (абжьагIвы ацхIашв тшыт рхъапахь йаквицIитI) 

ачIвыйа йшвызниуа? (асабиква рджьауапква). 

АгIвычIвгIвыс йчва зымгIва адыритI, ахьгьи, ашуарагьи, ахьрагьи. 

-Карина ацгвы дапшитI. Асурат апны –ацгвы аныпI. Ауи лбара ахъазла ачIвыйа 

йлымазлара атахъу? Агьагьара шабгу хIызлапшуа ачIвыйа? (алаквала). АчIвыйа 

ауат йырзыгIгвалу? Швылаква хъыжвгIва, игьи йгIахъшвымтIын 

йшвасхIвындзкIьа. – АчIвыйа йсчпауа, йгIасашвхIв? Швылаква гIахъшвымтIын! 

(абжьагIвы апхьага дйырбитI, мчважвара). Ужвы, швылаква гIахъшвтIы 

(абжьагIвы йатаркIвах акнига длырбитI). Щта алаква ачIвыйа йырзыгIгвалу? Ауат 

(алаква) ацхърагIагIвчва рымапI. Азаджв азаджв швипшыта швлакъвыс, ачIвыйа 

йшврыпIатауа?  (алахъвква) АчIвыйа алакъвасра йхIызнахауа сабапта? (асаба 

хIыла йыгьгIакIыланарпIлум) Аджьымсаква ачIвыйа йырзыгIгвалайа? 

(аджьымсаква апхдзы хIылаква йгьгIацIаржьуам). 

-АцIахьла ачIвыйа йгIайуа? (пынцIа) –ЙхIырхъвыхпI ачIвыйа апынцIа 

азыгIгвалу? ШвпынцIа швнапIквала йашвыркIы, швпыквква ахьари напIыла 

йхъыжвгIва. Щта, ачIвыйа апынцIа йазыгIгвалу? (псып тагIгарныс) Ужвы 

швылаква хъыжвгIва, арат йнасрауквауа рфгIвы гIасашвхIв. АчIвыйа йшвыхIаз? 

(асабиква рджьауапква). АпынцIа афыгIвква зымгIва адыритI. 

Алина абна дъану акIвыкIва шцIыруа даздзыргIвитI. АчIвыйа ауи йызлалгIауа? 

(лымхIа) –ЙхIырхъвыхпI ачIвыйа лымхIа азыгIгвалу. Багъьата швлымхIаква 

хъыжвгIва швнапIквала (абжьагIвы гIвба хпа ажва йхIвитI). ЙгIахъшвтIых 

швлымхIаква. АчIвыйа йсчпаз? (асабиква рджьауапква) АчIвыйа йсхIваз? 

(йыгьгIымгIатI) Щта, ачIвыйа алымхIаква йырзыгIгвалу? 

-АлымхIаква рыцIахь (апыквква, шIа) ачIвыйа йазыгIгвалу? Швпахь ачIахъва 

ххыра йыквпI, йгIашвахвта йышвфастI ауи ачIахъва, ужвы швпыквква швнапIыла 

багъьата йхъыжвгIвата йшвхIва: -мама, папа, сара гIамдара сцуштI-йшвзыхIвума?  

-Рхъвыхра эксперемент хIыргылуаштI, арат астаканква йырту швапшы, 

швахвумца йту гIасашвхIв. АчIвыйа щта хIпыквква йырчпауа? (хIзычитI, 

хIызчважвитI, ацIгIара, хъгIара, апхара гIдыритI) 

-Ари ахьыз ачIвыйа? (ахъвда). ЙхIырхъвыхпI кIарала йхIтахъума ахъвда. Райшата 

шврымдзаква шврыквчIва, ачIвыйа швпахьла йыжвбауа? Ужвы швхъа псайспа 

йацашвырпумцара швнапшагIапш, рыцIа щарда жвбама, швпахьла гIваца 

шванпшы ацкIыс? Ауи йгIанахIвитI-хIыхъвда швабыжта йшхIысабапу, рыцIа 

щарда гIбарныс. 

Самира адзхъа дыгIвитI. АчIвыйа ауи йгIалрысабапуа дыгIвырныс ахъазла? 

(лщапIква). Света ажвумква лхъвшвитI, ачIвыйа ауи дызлахъвшвауа? 

(лнапIквала). ЙгIахIхIырдырпI ачIвыйа анапIква азыгIгвалу, Ислам угIай 

угIасыцхъагыл. -УнапIква уыщтIахьла йга, ужвы акIнигатIакIв айшва йыкву 

йгIасыт. Щта, ачIвыйа анапIква азыгIгвалу? (асабиква рджьауапква, йапшым 

апкъыгIваква гIахIахвырныс).  

-Ужвы сара швгIасыцхъагыл, швщапIква гIашвымрысабапуа, швызгIайуашма? 

(момо).  

-АгIвычIвгIвыс йуацIала щардала йалапI. ХIазшврыдзыргIвстI хIыгвква шкшауа? 

ШвнапIы швгвы йаквшвцIата ауи шкшауа жвгIвуштI. Агвы швабыж уазсакъхара 

атахъыпI. ШвыбыгIвква шбагъьахуш, швъаптлапкъква рыцIа йшпшдзахуш 

ахъазла щымтала зарядка швчпара атахъыпI.   

Тшпсщарадакъикъа. 

- Сара абар схъа- закIы, гIвба! 

Ауи ахъвда багъьа апны йхъачIвапI-зны, гIван! 

ЙхIрыхъынхIвпI-йышвсырбапI 

УадыргIвана сыпкъ швгIапшы!  

Армала агъьмала йацасырпапI-закIы, гIвба! 

СнапIква абар, хIгIата йщтIысхпI сара! 

Са сщапIквала схъапалпI-зны, гIван, хын. 

СыгIвпI, сгIашIаспI, схъынхIвыпI, скIачIвалпI. 

ШвгIаспшы съаптлапкъ злалу зымгIва! 

АпхьарасахIат аитог: 

-Асабиква, уахьчIва хIызквчважваз ачIвыйа? АгIвычIвгIвыс йтахъымкIва 

йъапIтлапIкъ злалу йымма? ЗакIгьи зымчпауа ъаптлапкъ йымма? 

АпхьарасхIат 33   Тема: «Пхны» 

Амурад: апхын апсабара асуратква злагIалукIгIауа, апхынла нхарата 

йакIвдыршауа йахаргIвазара, анхара бзи йдырбара, апсабара хчара шатахъу 

гIалкIгIара, рдырраква йалархIара, рыбызшва тшауацIнарыхра, ракъыль 

рыбагъьара. 

Адгалра: йапшым апхын суратква, Къарча-Черкесс ашIыпIаква рсуратква. 

АпхьарасхIат акIвшаща: 

-Асабиква, уахьчIва хIаквчважвуштI рыцIа йпху агIамта –пхны! ЙгIасашвхIв, 

йшпагIдыруа апхын шгIаталыз? (асабиква рджьауапква) 

Ахъвмарща «АгIамдара джьащахъва» 

АбжьагIвы апхын амызква асабиква йыдйырхIвитI. 

-Арат агIамдагIвчва апхын гIамырдитI. АчIвыйа ауат йырбауа, гIасашвхIв? 

АчIвыйа фгIвыта йрыхIауа апхынла? АчIвыйа апхынла йырчпауа, ахьарат 

агIамтаква йырзымчпауата? 

Атопла хъвмарща «Апхын азцIгIараква» 

АбжьагIвы асабиква азцIгIара рзыйыргылуамца атоп йырзауищтитI, асабиква 

джьауап артит. 

Апхынла адзхъа … 

 Апхынла ацIлаква йгIаршIалитI… 

 Апхынла хIара абыхъв…. 

 Апхынла ащхаква…. 

 Апхынла ахырбызква… 

-Асабиква, хIара хIъабзазауа ашIыпIа КЧР швабыжта йпшдзапI, хIара 

хIреспублика адзыгIв цкьаква щардапI, абна жвпIа дуквала йхъгIвапI, абыхъв 

хIгIаква хIгIакIвдыршитI. Апхынла ахIбачва асабиква йрыцта бзи йырбитI 

апсабара апны тшпсырщарныс. Абнаква, адзыгIвква рыдзхъа ахIауа цкьа таргауа 

атгIачваква, агIвзачваква тшырпщитI. Швара йжвдырра атахъыпI, ауи апшу 

атшпсщартаква рпны, ахIвра алашвцIара гьатахъым, амца рчпазтын ауи йрычвхра 

атахъыпI. Апсабара швазсакъхара атахъыпI.Апсабара азсакъхара хIара йхIборчпI! 

Абна псауышвхIазтынгьи, йара ацIлаква ракIвызтынгьи айгьдзара азшвымата 

шваъазлара атахъыпI. 

Ахъвмарща «АшIырпшыра» 

Апхынла зымгIва зигIвахитI. 

АхIвра апхынла йыудзышвахитI, йзапшхауайа ауи? (амзагIв, аъахвтан) 

Апхартшахъва пхапI, йзапшхауайа ауи? 

Атен гIвабджьапI йзапшхауайа ауи? 

АжвгIванд чIыхв йзапшхауайа ауи? 

АхIвра цIарадза йаъапI, йзапшхауайа ауи? 

Адзхъа апны адзы йзапшхауайа? 

Тшпсщара дакъикъа. 

Апхынла асабиква тшыркIвабитI, йнагIвгIагIвитI 

ЙхъапалитI, йхъапалитI уадыргIвана тшырпщахитI. 

Апхынла асабиква абна жвумп рхъвшвитI 

Рмартанква азната йтарпситI, рпынква йыргитI. 

Ахъвмарща «Швара йшвыму ачIвыйа?» 

Асабиква гIвгвыпкIта тшыршитI. Асуратква (апхын агIамта аныта) 

агIвтланыкъвакIла йкIыдпI, асабиква йгIагылитI дасу йтланыкъва апны.  Асабиква 

дасу йсурат йапшитI, асурат йану рхIвитI, ахьари агвып йрымбауа асуратла 

азцIгIара рыртитI. -ХIара хIпны ари аныпI, швара швпны йаныйа? Ахьари 

агвыпгьи ауат джьауап гIартитI. Айчважвара йаналгара, асуратква 

ашIдырпшыхитI, асабиква йшахIатхитI йызквчважвуз закI шакIвыз.  АбжьагIвы 

асуратква йану дгIаквчважвитI.  

Апхынла амшква ауырахитI, ауахъква айшысхитI. Асабиква апхынла адзхъа 

тшыркIвабитI, амара тшашIадырпхитI, щардата йгIамдитI. Апсабара зымгIва 

зигIвахитI, ащхаква ахIврапшдзаква йрыквчIвапI, алымхIарыгIвква йалапссгIитI. 

Амшква шуарапI ащхъаква хIвапсагIвапI, абнаква швырла, жвумпла йырчвыпI. 

АпхьарасахIат аитог: 

-АчIвыйа шIыцрата йыжвдырыз йахьчIва? Запш заманйа уахьчIва хIызквчважваз? 

АпхьарасахIат  34     Тема: «Сара сзыпхьадзитI»  

Амурад: асабиква цри бызшвала хвбадза йзыпхьадзауа йбжьара, апкъыгIваква 

апхьадзарала йшаъарам гIаргвынгIвуа, йщардуу ймачIу рзалыхуа йбжьара, 

геометрия йаквыргIапсу афигураква йзлапшым рзгIалкIгIауа, ргъыцIараква зъара 

йнадзауа рзыпхьадзауа йбжьара. 

Адгалра: апхьадзара зну акарточкIаква, геометрия афигураква, «йпссгIауа- 

льарыбыгIв»! 

АпхьарасхIат акIвшаща: 

-Асабиква, йджьащахъву гIамдара аджвыквылра швгIасрайгвитI. Ауаъа 

хIызлацуш йпссгIауа - льарыбыгIв (ковер-самолет) акIвпI. 

АбжьагIвы альарыбагIв асабиква йыдйырбауа йхIвитI: 

 - Асабиква, ахIвынапква йкIылырфгIатI ари альарыбыгIв, швапшыстI, ласылас 

ауат акIынхIараква йкврышвра атахъыпI. Айшва апны йапшым агеометрия 

афигураква йыквпI. (асабиква ауат гIарахвитI, акIынхIараква рпны 

йрыквырцIауамца йаквшвауа афигура абжьагIвы йархIвитI). 

-Запш фигурайа йгIаурысабапуаш? Зъарайа гъыцIарата йаму? 

-ШвызгIвадахатI, йквхIрышвхтI альарыбыгIв, ужвы зымгIвагьи хIаквчIвапI 

альарабыгIв (асабиква рнапIква щтIырхитI, апссгIара йашIпшитI) 

-УыпссгIа хIльарыбыгIв 

ЙхIырба акъраль пшдзадзаква. 

-Абар хIгIапссатI, агьагьара шабгу шпшдзу йшвырхъвых. Ари акъраль 

математикапI. Ари ачIвацIла пшдза швара хачIвы швызнаргылитI. (асабиква 

акарточкIа йану ахачIвы дгIапхьитI) «АчIвацIла йашIу ачIваква швпхьадза, 

ачIвакъапщква зъара йнадзауа, аудзышваква зъара йнадзауа швхIва?» 

Асабиква: къапщыта хвба, удзышвата пщба. 

Запшыйа рыцIа йщарду? 

Запшыйа рыцIа ймачIу? 

Асабиква: аудзышваква рыцIа ймачIпI. 

-ШвызгIвадахатI! Таразта йшвпхьадзатI. 

Дидактика хъвмарща «АцхIа йхъда» 

-Асабиква, ацIлахвыц адзыгIвква рпны хIгIанадтI, ауат гIвба йнадзитI, азакIы 

йтыбгIу йдуу дзхъапI, азакIы йтшвата йдзыгIвта йаъапI. Адзы хIырсра ахъаз 

ацIхIа хъхIцIара атахъыпI. АчIвыйа йызларчпауа ацхIаква (агъвквала) 

-Адзтшпы апны агъвква щтIапI рдурала йапшымкIва.ЗымгIвагьи ауат рдурала 

йапшыта йгIашвахв, ацхIа хъшвцIа. 

-Ася, запшыйа бара йгIабахвыз, йтыбгIума? АчIвыйа атыбгIа згIалпхыз? 

- ЙшпагIаудыруаш агъвы йауырума, момкIва йайшысума? 

Асабиква: ЙаквуцIитIта, йашIуырпшитI. 

Тшпсщарадакъикъа. 

Ари гьажьы швтапшы 

АшIасгата ауацIа апны йану 

ЙгIашвпхьадза! 

(сурат) 

Зъара мзагIв удзышва аныйа асурат 

ЙхIшврыпхьадза! 

(сурат) 

ХIа йгIахIхъвшваз амартан йтахIцIатI 

ЙхIшврыпхьадза зъара йнадзаз. 

(сурат) 

ХIхъашвырпал хIара. 

Дута хIпхьадзауа 

ЗакIы, гIвба, хпа, пщба, хвба 

ХIацгIашIасхпI зынла хIара. 

НапIы хIаситI дута 

Зны, гIван, хын, пщын, хвын. 

ХIхъапалитI хIгIата 

Зны, гIван, хын, пщын, хвын. 

-Ужвы швапшы ари ащхъапшдза, ауи джьащахъварала йалапI. АхIврапшдзаква 

ртарала йгIайыз агеометрия фигураква швырпшыстI! Швара аквпшыраквала 

йапшкву афигураква азшвкIкIуаштI. (абжьагIвы асабиква гвыпла йшитI, 

«ахIврапшдзаква» азыркIкIитI) 

 

АпхьарасахIат аитог: 

-ШвызгIвадахатI, зымгIвагьи таразта ахачIвква швырхъйатI. Ауыла хIаргьи 

хIгIамдара хIалгатI. 

-АчIвыйа йахьчIва гIальаматрата йыжвдырыз? РыцIа майрата 

йшвзахъвдаквыщтыз запш хачIвыйа? 

 

 

АпхьарасахIат 35     Тема «Гьажьы, хгъыцIаракI» 

АпхьарсахIат амурад: асабиква агеометрия фигураква рзалыхуа, рквпшырала 

йрызгIалкIгIауа, рыхьызква рзыхIвауа йбжьара. Рыбызшва тшауацIнарыхра, 

ракъыль рыбагъьара. 

Адгалща: асабиква пщчIвагъваракI аныта карточкIа (йдута, йхвыцта) йгIатырсу 

агьажьыраква йапшым ачва рымата (къапщы, гIважь, чIыхв, удзышва) 

рзыурахIазыритI 

АбжьагIвы йымазлара атахъыпI: пщмартанкI йапшым агеометрия фигураква 

амартанква рныта, (йапхъахауа амартан гьажьы афигура кIыдпI, йгIвбахауа 

хгъыцIаракI аныта, пщгъыцIаракI аныта). ЗымгIва йрызхъуш геометрия фигура. 

ПщмашаквхвыцкI рчваквала йапшымкIва: къапщыта, удзышвата, чIыхвта, 

гIважьта. ХцIапхакI, йтIатIу ахъвмарга.  

АпхьарсахIат акIвшаща: 

АбжьагIвы асабиква алайыргылитI, йара аквта дтагылитIта агIамдара «геометрия 

фигураква ркъраль» йгIайрайгвитI. Ауи акъраль хцIапхакIла агвашв гIаутIра 

атахъыпI. 

-ШвгIасрайгвитI асабиква! 

АгIамдара хIцапI хIара. 

ЙшвызпшитI ауаъа шва, 

ЙхIатлу ахачIвква. 

ХIымгIва ауырапI игьи агIапсараква хIпырапI. Асабиква, швхIазырума агIамдара 

джвыквцIара?! (щта) Ауи йгIалцIла, хIджвыквылпI. 

АбжьагIвы йапхъахауа айшва асабиква зпырачвIу дадзхъаглитI.Ауаъа агеометрия 

фигураква йыквпсапI. 

-Арат йыкву афигураква гIашвахвитIта ахьыз швхIвитI. 

-ШвызгIвадахатI, швара тамамта зымгIва рыхьызква швхIватI. Ауи йгIалцIла 

йапхъахауа ацIапха йгIахIнапIыцIашватI (ацIапха йцIыхъвахауа афигура йыцIан). 

ЙыгIвбахауа атшарыщцара: арымдзаква рпны пщмартанкI йыквпI. Асабиква 

айшва йыкву афигураква гIарахвитIта, ауи зквыргIапсу амартан йтарцIитI, даргьи 

ауат йрыдзхъагылхитI. 

-Асабиква, ужвы йшвыму афигура гIащтIышвх, йташвцIа амартан. Ауи апшымца 

ахьарат афигураквагьи амартан йтахIцIитI, йаргьи йгIвбахауа ацIапха 

гIахIнапыцIалитI. 

-Асабиква, альарыбыгIв (зымгIва афигураква альарыбыгIв йхъылапсапI), 

йгIаквгылитI.АльарыбыгIв апны апщмашаквкI щтIапI (йапшым ачваква рымата) 

-Асабиква абар йцIыхъвахауа ахачIвы. ЙцIыхъвахауата йапшым афигураква 

рчваквала йапшу йазхIкIыхра атахъыпI. Амашаквква зчваква йрыквыргIапсу 

афигураква тарцIитI, амашаквкI апны йхпахауа ацIапха гIатырхитI. 

Тшпсщара дакъикъа. 

 Амачвхъаба: Уа-у-уу-у! 

АгIарбагамачв: ЙхIфа-а-хуайа? 

Аквтамачв: ХIынха-а-пIта хIчахпI! 

Ахьзыдамачв: ХIнымхары-ы-квын щта? 

АмачвкIьыс: ЙгIайгъычпI! 

-ШвызгIвадахатI зымгIвагьи ахачIвква ласыта йхIырхъйатI. Йджьащахъу акъраль 

агвашв гIахIтIытI. Ауат ахачIвква ъадзахIырхъйуз аткван апны йыртиуа амачваква 

аларпсатI, ауат алыхра атахъыпI. Амачваква: акIрушкIакви ачIаткви алыхта 

рквцIартаква йтаргылхра атахъыпI. Асабиква швалачIвата, йшвызсрахIазырыз 

акарточкIаква ачIвагъвараква аныта йгIашвахв, ауат йрыцта I4 йнадзауа 

агIатырсаква (кружочек). Агьажьква рквпшырала йгьапшым азджьакI йдупI, 

азджьакI йхвыцпI. Агьажьква йдута, чвакIла йапшквата ачIвагъвараква рпны 

йацырцIитI, ахвыцква датша чIвагъваракI апны йацырцIитI.  

-Адуква квцIартакI апны йыквдырглитI, ахвыцква датша квцIартакI апны.   

АбжьагIвы асабиква йшырчпаз йырхъвыхитI, запшыйа рыцIа йщарду акъапщква, 

момкIва агIважьква? 

-ШвызгIвадахатI асабиква! Атквангьи алхIыргатI, математика акъральгьи 

гIамыгIдатI.Ужвы хIхъвмаргаква гIазхIкIкIыхпта апахь хIцапI. Апахь асабиква 

«ЙтIатIу ахъвмарга гIашваух» йыурыхъвмар ауаштI. 

АпхьарасахIат аитог: -Запш геометрия фигурайа уахьчIва хIызквчважваз?  

 

АпхьарасахIат 36     Тема «ЗакIы, гIвба, хпа, пщба, хвба.» 

АпхьарсахIат амурад: апхьадзарахьызква абзазара апны йрызгIарысабапуа, 

йзыпхьадзауа йбжьара, рдырраква йалархIара, ракъыль рыбагъьара.  

Адгалща: апхьадзараква рсуратква, геометрия фигураква, акассаква йапшым 

ачваква. 

АпхьарсахIат акIвшаща: 

-Асабиква, азаджв- азаджв швипшыстI, азаджв-азаджв хIйайгвыргъьапI. ХIара 

хIхIальальта хIгвы хътIыта хIаъазлара атахъыпI, йаргьи хIгвып ауи акIвпI хIшаъу, 

хIацхъвмарырнысгьи бзи йыгIбитI. 

Ахъвмарща «Пшката уыгIвза уйыпхьа» 

Сара снапIы хъвмарга-гвы йыквпI, агвы азаджв-азаджв йызхIрауамца, хIыгIвзачва 

пшката рыхьыз хIхIвапI. Ужвы хIымачвква агIвзачвата йхIчпапI.  

Амачвква ргимнастика «АцхърагIагIв» 

ЗакIы, гIвба, хпа, пщба 

Сыламчвуа сгIагылтI уахьчIва 

Ашви ахъышви стIын щажьдза 

ЙгIазжьылтI ахIауа цкьа 

ЗакIы, гIвба, хпа, пщба 

УахьчIва сгIагылтI зымгIва рапхъа. 

СнаквпагIаквпатI! СнагIвгIагIвтI! 

СчвартачгъвычкIвын алсыргатI. 

УадыргIвана, закIы, гIвба, хпа, пщба 

ТшызджвджвитI сара, сара… 

-УахьчIва, сара джьащахъва щарда джьашвсырщуштI, швара кIара 

швзыджьащума? Йджьащахъву агIаншара шваздзыргIвы: -- Зны хIычкIвынчва 

Али, Уали, Алим йджьащахъу акъраль йцатI, ауаъа «Гвыргъьара аурам» 

йыквылтI. ЙыквылтI акIвын ауи аурам кIанифат-ква гIаквауа йалагатI. 

АкIанифатква йгIакIапIлуз дуун: йыудзышвата, йкъапщыта, йчIыхвта, йгIважьта. 

Али акIанифат йыудзышваз йшIа йтайцIан йгIайгвынгIвытI йшчвкъьаз, Уали 

акъапщы йшIайцIаз жвумпхъгIара амата йгIацIцIтI. Щта, ауат зымгIва 

кIанифатдзан. Дара асабиквагьи акIанифатква йазыркIкIуа йалагатI. Аква щарда 

йгьгIамкватI, ауаса аурам шабгу альарыбыгIв апшта йыквпсан акIанифатква.  



58 
 

УахьчIва ауат ачкIвынчваква хIпны сасра йхIызгIайтI.Ауат шваргьи 

швадырпшуаштI ауат акIанифатква. Ауи апхъала акассала хIхъвмарныс 

хIдрайгвитI. 

-АчIвыйа йану акасса? (ханихъвшвамгIва) 

-ХIашвырпшыстI! (ахIврапшдза). Йшпшдзу ауи швырхъвых! Абыгъьква 

хIшврыпхьадза! Ауи ахIврапшдза джьащахъвапI, бгъьыпхьадза абна швыр 

йасальампI. 

Йапхъахауа абгъьы- амшв асальам акIвпI.Амшв хIацхъвмарныс 

хIарайгвитI.Ахъвмарща ахьыз «ЙгIахIырба, игьи йпхьадза» Асабиква йапшым 

апкъыгIваква (асбаба, атоп, апирамида, акIьанджь, ауатралыцI) рпхьадзитI 

(апахьлагьи, щтIахьлагьи) 

ТакIв тшыхIпщапI. Швылаква хъыжвгIвата апша йгIасуа шваздзыргIвы. Апша 

чвгьа гIасуа йалагатI, швапшы ауи йачпаз?   

ХIаншвыркъвакъв: Апхьадзараква рыгIвзачваква гIарауитI, зымгIва рапхъа 

апхьадзараква аззкIкIуа ахвыц уалагата йыурыщардауа (I, 2, 3, 4, 5), уадыргIвана 

ащардала уалагата йуырмачIуа. ( 5, 4, 3, 2, I). 

-ШвызгIвадахатI, бзита швынхатI, ужвы тшыхIпщапI.  

Тшпсщара дакъикъа. 

Мыма щымтала дгвжважвитI анхарта 

Мыма дгьлымам йылцхърагIауа лпны. 

ДлыхIвитI лпхIачкIвын,  

ДшгIагылуа днамхъгIамхъуа 

Йаллыргарныс,  

Цкьадзата атдзы.  

«Апхъапхъа, бчвартачкIвын 

алыпхуаштI –лхIвитI мма, 

УацIыхъван йгIапсата, апещква зымгIва- 

Тшыджвджва, тшыхIвхIва, 

 Йбхъымраштылын: сабынла! 

УацIыхъван щей ыжвта- 

Бхъвмар бызхъара… 



59 
 

-Швапшыта агеометрия фигураква алышвх. Йапхъахауа агъьадза аквадратква 

тарцIитI, пщгъыцIаракI, хгъыцIаракI. АбжьагIвы агвып апны агеометрия 

фигураква йырбауа дйырхIвитI. 

АпхьарасахIат аитог: -Асабиква уахьчIва зъарадза хIпхьадзайа? Запш геометрия 

фигурайа йыжвдыруа? 

 

 

АпхьарасахIат 37     Тема «АуатралыцI апны ацхърагIагIв» 

АпхьарсахIат амурад: йапшым апкъыгIваква рквпшыраквала рзалыхуа, 

рыбызшва тшауацIнарыхра, азгIвадара зрыбагъьауа агIаншараква рзычпауа 

йбжьара. 

Адгалща: йапшым анхага ъамапсымаква рсуратква (тырнауыч, бель, дзыквчвага, 

ахIврапшдза ацIыкв) ахъвмарга нхага ъамапсымаква. 

АпхьарсахIат акIвшаща: 

АкIьанджь Алина агвып сасра дрызгIайитI.Алина йлыцгIалгитI йапшым анхага 

ъамапсымаква (тырнауыч, бель, дзыквчвага, ахIврапшдза ацIыкв) 

-АчIвыйа йлыцгIалгыз Алина? Йшпажвбауа ачIвыйа ауат Алина йалалчпуш?  

-Тырнауыч аугIа йырчпаз ъамапсымума, момкIва апсабара йачпаз йачIвума? 

(аугIа йырчпаз) Абель щта? (аугIа йырчпаз).  

-Адгьыл щта? (апсабара йачпаз)  

-Адзыквчвага аугIа йырчпаз ъамапсымума, момкIва апсабара йачпаз йачIвума?  

ЙлахIшвырцIа ахIврапшдза, ПетрушкIагьи ауи дазыгIбжьапI. Апхъапхъа адгьыл 

дзы ацIахIчвитI, ауи амщтIахь йгIагIжитI, агIайыра ауи амаша йтахIырчIвитI, 

адгьыл ацIахIпситIта йхъыгIгIвахитI.Ужвыгьи зны дзы ацIахIчвахитI. 

-Ужвы йгIасашвхI запш ъамапсымайа йгIахIрысабапыз? АчIвыйа ауатла йхIчпаз? 

(асабиква цри бызшвала аъамапсымаква рыхьызкви рхIвитI, йырчпаз 

йгIаквчважвитI) 

Тшпсщара дакъикъа. 

АгIапын гIаталтI, 

Ауатра хIа йлахIцIатI. 

Ауатра агIайыраква 

ЙхIрашвитI ласдза. 



60 
 

Зны, гIван, хын 

ХIаситI ашварахъва. 

Пщын, хвын, цын 

Уарад ахIвитI ахIаса. 

-Асабиква, ужвы ауатра апны анхагаква йышвтахъхуш аъамапсымаква йсзыжвгIв, 

акIьанджь Алини сари хIырпшыхуаштI. 

АпхьарасахIат аитог: -Запш ъамапсымайа уахьчIва хIызквчважваз? 

АпхьарасахIат 38     Тема «АъачIвагIаква» 

АпхьарсахIат амурад: аъачIвагIаква рмагIны йахаргIвазара, ауат рыхьызква 

рзыхIвауа, анхартаква йзаквчважвауа йбжьара, асабиква анхара хвы аквырцIауа, 

анхара бзи йдырбара, ахIбачва ражва бжьагажвата йрыларкIуа йгIадзныргылра. 

Адгалща: йапшым аъачIвагIаква рсуратква (амацIаугIвы, ацIлауатрахьпшгIвы, 

айъазагIв, дзахгIвы, мшIычпагIв). АпкъыгIва суратква (анхага мачваква, ауат 

йрыквыргIапсымкIва йапшым датша пкъыгIваква) 

АпхьарсахIат акIвшаща: -Асабиква швара йыжвдырхьитI, Винни-Пух 

сальамшвъа хIзыгIайщтитI. ШваздзыргIвы ауи асальамшвъа йану: «Швымш бзита 

асабиква! Хъара саъата йышвзыназгIвитI ари асальамшвъа. Сара съану 

хъаразтхIва, йсыцкву аугIаква швабыж йыугIа джьащахъвапI, даргьи 

ръачIвагIаквала йгьапшым. Ауат срыцта саргьи сынхитI. Сара ужвгьи щарда 

съакъвуш йгIалцIла сшынхауа ссуратква швзынасщтиитI. Швара 

йшвзагIадыруашма йысмгIаныта сынхауа?  

-Асабиква Винни-Пух дшпанхауа, йзапшыйа ауи йъачIвагIа? (асурат ддырбитI) 

ТамампI, араъа ауи дайъазагIвпI. Араъа йымгIаныта даныйа Винни? 

(ацIлауатрахьпшгIвы). АцIлауатра апны Винни цIла лайцIитI. Араъа асурат апны 

Винни ддзахитI, ауи аъачIвагIа цри бызшвала йшпархIвауа? (дзахгIвы). Ауи 

адзахыга машинала аугIа рыхъаз ддзахитI. Араъа йымгIаныта дгIвычайа? 

(мацIаугIвы). АмацIаугIвы Винни амацIауырта апны дмацIауитI.   

Тшпсщара дакъикъа. Асабиква амацIаугIвы Винни абаза рызкъы йзымацIауитI. 

Ауат хIара йшичпауа ужвы йгIахIырбуштI: 

Дзырдза, баста, жьычIв, хырчIвы (рнапIква дрыхъынхIвитI) 

КвтIужь, мамырса, квтагъьджь, ашвы (рнапIквала аблахъ ахъдрышвтуазшва 

йгIадырбитI) 

Мгьал, чамыква, цца, чамгъвыр (ачара йашIпшитI) 

Датша йыъугьи швшвырдыр! (рнапIквала аквгIашIасра йашIпшитI) 

АбжьагIвы: - Винни-Пух дгIашвыхIвитI, дасу йъачIвагIа йаквыргIапсу анхага 

мачваква йзалышвхырныс. Сара асурат швсыруштI, швара ауи аъачIвагIа 

йаквыргIапсу ъамапсымазтын йгIасашвхIв! Асаби тамамта йызхIваз асурат, ауи 

апкъыгIва сурат йымата длырчIвахитI. Ахъвмарга ацIыхъва асаби рыцIа сурат 

щарда зму дайгIайта дупхьадзитI. 

-Асабиква швара швмамаква, швпапаква йырмгIаныта йынхауайа? Швара 

йшвмгIанхушйа швандухара? АчIвыйа ауи аъачIвагIа згIалшвхуа? 

АпхьарасахIат аитог: -Запш ъачIвагIайа хIызквчважваз уахьчIва? Йшпанхауа 

ауат? 

АпхьарасахIат 39     ЙхътIу апхьарасахIат: «Сара стгIачва» 

АпхьарсахIат амурад: асабиква атгIачва йаланакIуа рдыруа, йанакIвызлакIгьи 

ахIбачва ражва бжьагажвата йрыларкIуа, атгIачва бзи рбауа, рылшараква 

йрылархIара, ракъыль рыбагъьара, рыбызшва тшауацIнарыхра, анчва – абачва 

йхътIу апхьарасахIат йалажьра, йыртлакIьуала йгIарысабапра.                                                                                            

Адгалща: атгIачваква ркIартква, йапшым асуратква, йапшым апликацияква 

«Сара стгIачва», «Сара сыунагIва» 

АпхьарсахIат акIвшаща: -Швымш бзита йтлапIу асасчва игьи ан-абачва! ХIара 

уахьчIва швъахIызгIайыз хIайгвыргъьитI. ЙахьчIва хIызквчважвуш атгIачва, 

аунагIва акIвпI.  

АсабибжьагIвы   асабиква атгIачва, аунагIва, ан-абачва   ахъаз йдрахIазырыз 

ауысаква йгIарыпхьитI. 

СащахIба. 

Са бзидздза дызбитI саща, 

Са бзидздза сибид саща! 

Саща йсзичпад пслачвакIыга, 

Саща йсзичпад са тагIвзыга, 

Саща йсзичпад са джьакъвыжв, 

Саща йсзагIайкIд сара пыжв 

Са бзидздза сибитI саща, 

Са бзидздза дызбитI саща. ЧквтIу Микаэль 

 

Нана лайшва 

Йзымфасда 

Нана лбаста  

Йагъьта йаъайа? 

Рызкъ часта? 

ЙгIазхътасда? 

ЙгIазхътасда? 

Нана лбаста? 

ШвгIай швгIачIва! 

     ЗымгIва швгIачIва! 

     Айшва йыкву  

Шгвы азшвырчIва… Батал Къасе 

 

Мама слапшхуштI сара. 

СхъыччитI мама лапшта. 

Мама лапш самхIвитI 

СчважвитI мама лапшта 

Мама лапшта считI. 

Мама лапшта цкьата. 

 Счварта алсыргитI. 

Мама лапшта пшдзата. 

Сыбра аласпитI. 

ЙсырчитI-йызгIвычитI, 

СыкIьанджьква сырхьпшитI. 

ЙщтIасцIитI, йсрычвитI, 

РчгIвыча хвыцква зджвджвитI. 

Мама лапшта пхата  

Рхъа чкIвынква сщщитI 

Мама лапшта хъгIата 

Рыхьызквагьи схIвитI. 

СдухуштI мама лапшта 

Мама лапш сцкьахуштI. 

СбзихуштI мама лапшта 

Мама слапшхуштI са.   Шхай Катйа 

 

 

ШвгIасцхърагIа джьамгIат. 

Нанагьи дадагьи са йсхъарпапI 

Мамагьи папагьи са йсцрахIвапI 

ПщгIвунала рбзибара учхIарныс щардачвапI, 

ЙсыцагIвсшушгьи дгьсымам-сара йсхъаздзапI. 

ЙысшвырхитI, йсшвырцIитI, сыргIвычитI, сдыртIлитI, 

ПщгIвыла йсызгIагIвитI, сщтIырхитI, сщтIарцIитI 

Схъазыта сгьзычум, йгьсзыджвджвум сшIахъа, 

Схъазыта йгьсзычпум апахьдза чIвырхъа. 

СцIыруамца сатаркIитI, сайрышхитI, скачкIитI, 

Дара рбзибара йахъыцIитI, йазхIитI. 

Марджьа, снашвыхIвитI, швгIасцхърагIа, джьамгIат! 

Сара йтасымцIаскIва дуней къазауат.   Шхай Катйа 

 

АгIщагIвы 

   Мма щымтала дыгвжважвитI анхарта 

Мма дгьлымам йылцхърагIауа лпны 

ДлыхIвитI лпхIачкIвын,  

ДшгIагылуа днамхъгIамхъуа 

Йаллыргарныс  

Цкьадзата атдзы.  

«Апхъапхъа, бчвартачкIвын 

алыпхуаштI –лхIвитI мма, 

УацIыхъван йгIапсата, апещква зымгIва- 

Тшыджвджва, тшыхIвхIва, 

 Йбхъымраштылын: сабынла! 

УацIыхъван щей ыжвта- 

Бхъвмар бызхъара 

ДгIагылын апхIвыспачкIвын 

Тшылрайджьуа днасгIаситI 

Йарагъла лчвартазаджвыкI 

ЩтIылхын ауи- 

Ахъышвла зны дкIылпшитI, 

Ашвла зны дыгIвитI, 

ДхъвыцитIта- йылчпушызгьи гьлаухуам закIгьи! 

«Апхъапхъа, бчвартачкIвын 

алыпхуаштI –лхIватI мма- 

УацIыхъван йгIаппситIта апещква  

ЗымгIва…» 

«ЙгьагъьмищтI 

Ужвжвыбырг,-лхIвитI,- 

Счата, 

Щей сыжвта- 

Хъвмарра сцарыквын йаразынла!»    Тлабыча Мира 

 

Нына лцIейква  

Нына лцIейква хъвлапынхъа 

ЙыщтIацIахуан дпхьадзауа 

Щажьы йщтIалхуа 



65 
 

Щажьы дгылхитI 

Щажьы йгылуа- 

ДхъацIадухитI. 

Щажьы йщтIалхуа 

Йычва бзихитI, 

Зычва бзихауа- 

Йчва бзихитI… 

Ауаса йылачвуа щымта- 

Йхъвы алачкIвынква йырфитI, 

Йаргьи дшхвыцугьи дгIанхитI.       Тлабыча Мира 

 

Уаба йтдзы 

Уаба йтдзы, уъайыз йачIвата, 

Йухъымраштылын зынгьи. 

Ауи гвымхазтI тыпкI йайчвата- 

Хвду азуымазтI анцIрагьи. 

Уыгвла йпны сасра уцарыквын 

Уаба йытшгIвара умырджьан, 

ЙтыдзчIарачIаду уапшрыквын 

Ута уачвырхIауа уымцан, 

УаъазтI, сычкIвын ажвгIванд уапшта- 

ХIанпшдза Адгьыл йахъарпу, 

Уаба йтдзы –уара Уабашта 

Тшахъарпа, йыхча, йырду: 

Уаба йтдзы акIвпI-уынцIра йапсу, 

Уаба йтдзы акIвпI- уара упIатIу.     Йуан ГIалиса 

 

ХIдада 

ХIдада йапш гIвычIвгIвыс джьащахъва, 

Йапш гIвычIвгIвыстамам, 

ГIвычIвгIвыс гвапа, гIвычIвгIвысхъахъва 

ХIыштара дыгьтам. 

ХIдада йыму щхамартанта 

ПщынгIважва йайхIапI, 

Йыму пхапста, клыбта, ханта… 

РахIагьи щардапI…. Йуан ГIалиса 

-Асабиква руысаква шврыздзыргIвытI, ауи акIвымкIвагьи ауат швадырпшырныс 

ртахъыпI авыставка йадыргалыз. АтгIачва атема йаквыргIапста 

рнапIылагIвыракви, рынхаракви.  

-ШвгIахIрайгвитI! 

Абаза уарад «Сан» гIаситI 

-   АтгIачва апны ащата ащтацIара цри бызшва амагIны швабыж йдупI, зымгIва 

йрапхъапI. АтгIачва апны ашIа цри бызшвала уйачважвара атахъыпI. Ауи щарда 

гIацIанакIитI: йугIа рцIасква, рткъвым агIаншара, й-Псадгьыл апшдзара. Цри 

бызшвала дзалачважвауа, йдыруа, дубжьарыквын йакъыль цIолахитI йаргьи ауат 

адырраква йызгIарысабапуа дцитI. Абызшва хвы ахъайбитI, ауи агвынгIвыраква 

йылайкIитI. Йысквшква йрыццауата йыбызшваламца дызлу аугIа ййырдыритI, 

ауат драпшхитI, ралкIгIараква йща йалалитI, ртурых йарагьи йчIвхитI, 

дгIазлыцIыз йуагIахъа даладухитI. Дшхвуцу йуырбауа акIвпI асаби рыцIа 

йылайкIуа, йылайхIвауа.  

-Анчва-абачва йдрахIазырыз ауысаква йгIапхьитI. (ан-абачва дара йгIалырхыз 

аусаква йгIапхьитI) 

-Асабиква хIацхъвмарпI ужвы анчви-абачви хIрыцта. (гIвгвыпкIта йыхIшитI, 

хгIвы аны-абата, хсабикIи) Асабиква ранчви-рабачви рылаква хъгIвата рнапIы 

рымата апырасква йырхъыситI.  

Асабиква ауысаква йгIарыпхьитI, абаза саби уарад «Мама бгIай, папа угIай!» 

рхIвитI. 

 «Мама бгIай, папа угIай!» 

Мама бгIай, папа угIай, 

ЙышвсырбуштI апопугай! 

АхъачкIвын йачIвата,  

Ахар йтачIвата.  

СхъвмаргачкIвын йапшдзата 

Йара йпссгIауата. 

 

Мама бгIай, папа угIай  

ЙышвсырбуштI апопугай! 

АхъачкIвын гьажьыта,  

АшIахъачкIвын чIврыта, 

АпыквчкIвын йкъапщыта, 

Йшабгугьи йхъвыта.  

 

Мама бгIай, папа угIай  

ЙсзышвхвгIа апопугай! 

Съацауа йцауата, уарад ахIвауата 

Санчауа йчауата, бзигьи сабауата. 

АпхьарасахIат аитог: 

- Ан-абачва, асабиква ужвы ргIамтала швабыжта йрымаджьащахъвапI зымгIва, 

шврачважва цри бызшвала, даргьи йырхIвауа ртахъыраква швшвыргIа. Заман 

швсабиква йырзагIашваула, шврыцызла, шврыцхъвмарла ауат ужвужвы 

швабыжта йазыбжапI швара швбзибара. Бзи жвба игьи швыршIызла швсабиква! 

АбжьагIвы ан-абачва асабиква йаздзхъагылата кIарт рхъырхитI. АбжьагIвы аще 

йыжвра зымгIвагьи йгIайрайгвитI. 

АпхьарасахIат 40    Тема: «ХIсабигIзатра ацкIыс бзи-йыгьуауашым уа 

зджьарагьи!» 

АпхьарсахIат амурад: асабиква асабигIзатра ахъаз рдырраква хIырхъвыхитI, 

хIара хIсабигIзарта зшIырпшу (атгIачва ду) АсабигIзарта йаланакIуа (агвыпква, 

амакъым апещ, амацIауырта, аспорт апещ, айъазагIв йпещ). Рдыррраква 

йалархIара, рыбызшва тшауацIнарыхра. 

Адгалща: асабигIзарта акIарт, агвып ркIарт, амакъым апещ, аспорт апещ 

акIартква, дара асабиква йапшым апещква йрыгIвната ркIартква, ватман, 

фломастерква, азигIва швъабгъьы. 

АпхьарсахIат акIвшаща: АбжьагIвы асабиква азцIгIара рзыйырглитI, 

асабигIзарта бзи рбума? АгIайра рчвхIатлума? ГIвзачва румама асабигIзарта 

апны? АкIартква рыцIа йыргвапхауаквауа ацырцIумца стенд «ХIсабигIзарта 

апны» гIандыршитI. 

АбжьагIвы азцIгIараква йырзыйыргылуа акIартква рпны аджьауап гIарауырныс 

хачIвы рзыйырглитI. АкIартква айшва йыкву рыуа асабигIзарта рбзазара 

гIанарбузтын йгIарахвитIта аватман апны клейла йкIыдырцIитI. Айчважвара 

акIвйыршумца аватман дырчвитI. 

АзцIгIараква: 

-АчIвыйа рыцIа йщарду асабигIзарта апны? (асабиква, акIьанджьква, ахIбачва, 

апхартшахъва) 

-Агвыпква нщарду бзиума? 

-ХIара хIгвып зыгIвну апещ шпаъу? (йлашарапI, йдупI, йцкьапI, йпшдзапI) 

-АчIвыйа йырчпауа агвып апны асабиква? (йхъвмаритI, йычвитI, йчитI) 

-Запш пещйа ужвыгьи хIгвып йъанашылквауа? (амакъым апещ, айъазагIв лпещ, 

аспорт апещ) 

-Запш ъачIвагIайа асабигIзарта апны йынхауа? (мацIаугIвы, айъазагIв, абжьагIвы, 

мшIычпагIв, чIапщагIвы) 

-АчIвыйа амацIаугIвы йчпауа? 

-АбжьагIвы йчпауа ачIвыйа? 

-АчIвыйа абжьагIвы йыхъаз йшвзыхIвуш? 

АбжьагIвы рджьауапквала йгIаликIгIитI: асабигIзарта асабиква йыргвапхауа 

йшгIайуа, йапшым аъачIвагIаква рымата щардагIвы асабиква йшрыдынхалуа, ауат 

рынхара хвы аквырцIара шатахъу даквгIашIаситI. Айчважвара анакIвдыршауа 

аватман йкIыду акIартква азигIва швъабгъьыла йдрыпшдзахитI. 

АпхьарасахIат аитог: -ХIызквчважваз ачIвыйа уахьчIва? 

 –АчIвыйа йхIыму асабигIзарта апны? -ДзачIвыйа йынхауа асабигIзарта апны? 

